
Riyaadhus - Swalihiin

Kwa Jina la Mwenyezi Mungu Mwingi wa
 Rehema Mwenye Kurehemu

1 - Mlango wa Ikhlasi, Kuweka Nia katika
Amali na Kauli Zote za

Dhahiri na za Siri

Allah Aliyetukuka Amesema: “Nao
hawakuamrishwa kitu ila wamuabudu
Mwenyezi Mungu kwa kumtakasia
Dini, wawe waongofu, na washike
Swala, na watoe Zaka. Na hiyo ndiyo
Dini madhubuti”. (98:5). Na Akasema
tena Aliyetukuka: “Nyama zao
hazimfikii Allah wala damu zao, lakini
unamfikia uchamungu wenu…”.
(22:37). Na Akasema tena Aliyetukuka:
“Sema: Mkificha yaliyomo vifuani
mwenu au mkiyafichua Allah
Anayajua…”. (3:29).

1. Imepokewa kutoka kwa Amiri
wa Waislamu, Abu Hafswi ‘Umar
ibn Al-Khattab amesema:
“Nimemsikia Mtume wa Allah
akisema: ‘Hakika vitendo
huzingatiwa kwa nia, na kwa
hakika kila mmoja atalipwa kwa
nia yake. Mtu ambaye kuhama
kwake ni kwa ajili ya Allah na
Mtume Wake, basi kuhama kwake
ni kwa ajili ya Allah na Mtume
Wake; na ambaye kuhama kwake
ni kwa ajili ya kuipata dunia au
mwanamke wa kumuoa, basi
kuhama kwake ni kwa lile
a l i l o h a m i a ” 1 . W a m e i p o k e a
Maimamu wawili wa Hadithi, Abu
Abdillah Muhammad bin Ismail
bin Ibrahim bin Al-Mughirah bin
Bardizbah Al-Ju’fiyyu al-Bukhari,
na Abul-Husain Muslim bin al-
Hajjaj bin Muslim Al-Qushairy an-
Naysabury. Wamepokea katika
vitabu vyao ambavyo ni vitabu
vilivyokuwa sahihi zaidi vya
Hadithi vilivyosanifiwa.

1 Ahmad, Al-Bukhari, Muslim, Abu Dawud, At-Tirmidhy, An-Nasai na Ibn Majah.

2. Imepokewa kutoka kwa Mama
wa Waumini, Ummu Abdillah,
‘Aishah  “Mtume wa Allah

amesema: ‘Jeshi litaipiga Ka‘bah,
na litakapofika katika wangwa wa
Baidaa (karibu na Madinah),
watadidimizwa wa mwanzo hadi
wa mwisho. “Akasema: ‘Nikasema,
vipi wadidimizwe wa mwanzo na
wa mwisho wao, na wapo wengine
wameingia bila kutaka na
wasiokuwamo?’Akasema :
“Watadidimizwa wa mwanzo hadi
wa mwisho, kisha watafufuliwa
kwa nia zao”2. Hii ni lafdhi ya
Bukhari.

3. Imepokewa kutoka kwa mama
‘Aishah  kuwa: Mtume
amesema, “Hakuna Hijrah baada ya
ufunguzi wa Makkah lakini kuna Jihadi
na nia. Na mkitakiwa kutoka kwa ajili
ya Jihadi- basi tokeni ”3. (Yani: Hakuna
tena Hijrah ya kutoka Makkah kwani
watu wameshaingia katika Uislamu)4.

2 Al-Bukhari na Muslim.
3 Al-Bukhari na Muslim.
4 Amesema al-Khattabi kwa yale aliyonukuu kutoka kwa Al-Haafidh katika Al-Fath (Mj.
7, uk. 179): “Hijrah kwa Mtume ilikuwa ikihitajika mwanzoni (wakati wa Mtume).
Walipohamia Madinah kupigana na maadui kukafaradhishwa na kuelimishwa sheria
za dini. Allah سبحانه وتعالى ameyakinisha hayo katika aya nyingi mpaka ikafika kukata
uhusiano baina ya wale waliohama na wale waliobakia (ambao hawakuhama). Amesema
Allah Aliyetukuka: ‘Na wale walioamini lakini hawakuhama, nyinyi hamna wajibu wa
ulinzi kwao hata kidogo mpaka wahame’ (8:72). Makkah ilipofunguliwa, na watu
wakaingia katika Uislamu kutoka makabila yote, Hijrah ya lazima iliondoka na kubaki
Hijrah ya kupendeza tu.

4. Na imepokewa kutoka kwa Abu
Abdillah Jaabir bin Abdullah Al-
Ansariy kwamba amesema:
“Tulikuwa pamoja na Mtume
katika vita, naye akasema: ‘Hakika
Madinah kuna watu ambao wapo
pamoja nanyi japokuwa hawakufunga
safari wala hawakuvuka mabonde,
lakini maradhi tu ndio yamewazuia”.
Na katika riwaya nyingine: “Isipokuwa
wanashirikiana nanyi katika thawabu”
(Muslim). Na amepokea al-Bukhari
kutoka kwa Anas kwamba:
“Tulirudi kutoka katika Vita vya
Taabuk pamoja na Mtume akasema:
‘Hakika kuna watu tuliowaacha
Madinah, hatukupita katika majabali
wala mabonde isipokuwa wako nasi.
Kilichowazuia ni nyudhuru zao”5.

5. Na imepokewa kutoka kwa Abu
Yaziid Ma‘n bin Yaziid bin Al-
Akhnasi  yeye na babake na
babuye ni miongoni mwa Masahaba,
amesema: “Alikuwa Abu Yaziid
(babangu) ameweka dinari za kutoa
Sadaka na akampa mtu msikitini.
Nilikwenda kwa yule mtu
nikazichukua zile pesa nikaja nazo
kwa babangu”. Akasema: “Naapa
kwa Allah kuwa sikutaka kukupatia
wewe hizo hela”. Hivyo tulikwenda

5 Al-Bukhari na Muslim.

kwa Mtume kumshtakia na
kumweleza yaliyotokea, Mtume

alimwambia babangu, “Ewe
Yaziid! Umepata thawabu kamili
kwa nia yako”. Kisha akaniambia
mimi, “Nawe ni haki yako kile
ulichochukua”6.

6. Imepokewa na Abu Is-haaq Sa‘d
bin Abu Waqqaas Maalik bin
Uhayb bin ‘Abdi-Manaaf bin
Zuhrah bin Kilaab bin Murrah bin
Ka‘b bin Lu’ay al-Qurashiy az-
Zuhriy , Mmoja kati ya kumi
waliobashiriwa Pepo7 amesema:
“Alinijia Mtume kunizuru
mwaka wa Hijjatul Widaa ugonjwa
uliponizidia”. Nikasema: “Ewe
Mjumbe wa Allah! Ugonjwa
umenifika  kama unavyoona na
mimi nina mali hakuna
anayenirithi isipokuwa binti
yangu, Je nitoe Sadaka  thuluthi
mbili ya mali yangu?” Akasema
“Hapana”. Nikasema: “Nusu ewe
Mjumbe wa Allah?” Akasema:
“La”. Nikasema: “Thuluthi, ewe
Mjumbe wa Allah?” Akasema:
“Thuluthi!, na thuluthi ni nyingi. Ni
bora uache warithi wako

6 Al-Bukhari.
7 Wengine ni Abubakr as-Siddiq, ‘Umar bin Al-Khattab, ‘Uthman bin ‘Affaan, ‘Ali bin
Abu Taalib, Zubayr bin Al-Awwaam, ‘Abdur-Rahman bin ‘Awf, Abu ‘Ubaydah ‘Aamir
bin Al-Jarrah, Sa‘iid bin Zayd na Talhah bin ‘Ubaydullah .

wanajitosha kuliko kuwaacha
wanaomba watu. Jua kuwa
chochote unachotumia  kutaka
radhi za Allah isipokuwa unapata
thawabu, hata kumlisha chakula
mkeo”. Nikasema: “Ewe Mjumbe
wa Allah! Je, nitaachwa nyuma
baada ya Masahaba kuondoka?”
Akasema : “Hakika hutaachwa
nyuma. Chochote utakachofanya
kutaka radhi za Allah, kitanyanyua
cheo chako katika jamii. Nina
hakika ya kwamba utaishi sana
mpaka watu wafaidike (Waislamu)
nawe na wengine wadhurike
(wasiokuwa Waislamu)”. Baadaye
Mtume akaomba: “Ewe Mola
wangu! Ikamilishe Hijrah ya
masahaba zangu na wala
usiirudishe nyuma ya migongo
yao”. Lakini wa kuonewa huruma
ni Sa‘d bin Khawlah ambaye
aliachwa nyuma na akafariki
Makkah na Mtume wa Allah
akamuombea rehema na huruma
ya Allah8"9.

8 “Mtume wa Allah akamuombea apewe rehema na huruma na Allah”, haya ni
maneno ya Az-Zuhri. Tafadhali tizama Al-Fathi, Mj. 3, uk. 132.
9 Al-Bukhari na Muslim.

7. Imepokewa kutoka kwa Abu
Hurayrah Abdur-Rahman bin Sakhr

kwamba: Amesema Mtume
wa Allah : “Hakika, Allah
haangalii miili yenu wala sura
zenu, lakini Yeye hutizama mioyo
yenu na amali zenu”10.

8. Imepokewa na Abu Musa
‘Abdillahi bin Qays Al-Ash‘ariy
kwamba: Aliulizwa Mtume juu
ya mtu anayepigana kwa sababu ya
kuonyesha ushujaa wake na
anayepigana kwa ajili ya heshima
na yule anayepigana kwa ajili ya
kujionyesha, ni yupi katika hawa
yupo katika njia ya Allah? Akasema
Mtume : “Mtu anayepigana ili
kuunyanyua ujumbe wa Allah
ndiye aliye katika njia ya Allah”11.

10 Muslim. Na katika lafdhi nyengine: “Hakika ya Allah haangalii sura zetu wala matendo
yenu, lakini Yeye hutizama mioyo yetu na amali zetu”. Na Hadithi hii ni dalili ya kwamba
mwanadamu anahesabiwa kwa nia na amali zake. Hivyo anatakiwa atie nia mzuri ya
kumridhisha Allah na amali yake iwe ni yenye kuafikiana na maagizo ya Allah
Aliyetukuka na kufuata mwendo wa Mtume .
11 Al-Bukhari na Muslim, na lafdhi hii ni ya Muslim.

9. Imepokewa kutoka kwa Abu
Bakrah Nufay‘i bin al-Haarith Ath-
Thaqafiy: Mtume amesema:
“Watakapokutana Waislamu wawili
na panga zao, basi muuaji na
aliyeuwawa wote wataingia
Motoni”. Nikasema: “Ewe Mjumbe
wa Allah! Huyu muuaji
(inajulikana), Vipi mwenye
kuuwawa (Ataingia Motoni)?”
Akasema: “Hakika yeye pia alikuwa
amepania kumuua mwenziwe”12.

10. Imepokewa kutoka kwa Abu
Hurayrah kwamba: Mtume
amesema:  “Swala ya mtu kwa jamaa
inazidi kwa thawabu Swala ya mtu
peke yake sokoni au nyumbani
kwake kwa daraja zaidi13 ya ishirini.
Hiyo ni kuwa mmoja wenu
anaposhika wudhu vyema kabisa
kisha akaelekea Msikitini kwa nia ya
kuswali tu, daraja yake hupandishwa
kwa kila hatua anayoipiga na
kufutiwa madhambi mpaka
anapoingia Msikitini. Pindi tu

12 Al-Bukhari na Muslim, na lafdhi hii ni ya Bukhari. Hii ni adhabu wanayopata wale
wanaopigana kwa uadui wa kilimwengu au kutafuta ukuu. Ama yule anayepigana na
watu waliovuka mipaka au kumtetea anayedhulumiwa. Katika kufanya hayo akauliwa
basi hataingia katika adhabu hiyo kwa sababu amekubaliwa kupigana kisheria. Na
Hadithi hii ni dalili ya mtu kuadhibiwa kwa kuazimia kufanya maasiya kwa moyo
wake na nafsi yake ikawa radhi kwa hilo.
13 Bidh‘a ni neno lililotumika katika Hadithi lenye maana ya tatu hadi kumi.

anapoingia Msikitini atakuwa
katika Swala maadamu Swala
ndiyo inayomzuilia. Na Malaika
humwombea mmoja wenu
maadamu yupo sehemu
anayoswali ndani yake huku
wakisema: ‘Ewe Mola wetu
mrehemu, Ewe Mola wetu
msamehe (madhambi yake), ewe
Mola wetu mwonee huruma.
madamu hatamuudhi yeyote wala
kuwa katika hadathi”14.

11. Imepokewa kutoka kwa Abul
‘Abbaas ‘Abdillahi bin ‘Abbaas

kutoka kwa Mtume
aliyoyapokea kutoka kwa Mola
wake mlezi Aliyetukuka kuwa
amesema: “Hakika Allah ameandika
mema na maovu kisha akabainisha
hayo kuwa yeyote aliyetia nia ya
kufanya jema kisha asilifanye, Allah
Aliyetukuka atamwandikia thawabu
kamili. Akitia nia ya kutenda hilo
(jema) kisha akalifanya Allah
atamwandikia thawabu kumi mpaka
mia saba na maradufu zaidi ya hiyo.
Na akiweka nia ya kutenda jambo
baya na baadae asilifanye Allah
ataandika Kwake thawabu kamili na
lau atatekeleza (hilo jambo baya)
Allah atamwandikia dhambi moja
pekee”15.

14 Al-Bukhari na Muslim, na lafdhi hii ni ya Muslim.
15 Al-Bukhari na Muslim.

12. Imepokewa kutoka kwa Abu
‘Abdur-Rahmaan ‘Abdillahi bin
‘Umar Al-Khattab amesema
kwamba, nimemsikia Mtume wa
Allah   akisema: “Watu watatu
miongoni mwa waliokuwa kabla
yenu walisafiri, hadi usiku
ukawapeleka pangoni wakaingia.
Jiwe  la jabali lilianguka na
kufunika pango. Wakasema:
Hakuna cha kuwaokoa isipokuwa
muombe kwa amali zenu njema’.
Akasema mmoja wao: ‘Ewe Mola
wangu! Nilikuwa na wazazi wangu
wawili wazee , nami nilikuwa
simtangulizi yeyote mbele yao kwa
watu au kwa mali. Siku moja haja
ya kutafuta kuni ilinichelewesha
kurudi nikawakuta wazee wangu
wamelala. Nikawakamulia maziwa
yao, na kuwaletea kinywaji cha
usiku, walikuwa wamelala fofofo
na sikupenda kuwasumbua kwa
kuwaamsha kwani sikupenda
kuwatanguliza yeyote kabla yao.
Hivyo, nilibakia na kile kinywaji
mkononi mwangu nikiwangojea
waamke mpaka ikafika alfajiri na
ilhali watoto wanalia kwa njaa
miguuni mwangu. Walipoamka
walikunywa sehemu yao. Ewe
Mola wangu ikiwa nimefanya hilo
kukuridhisha Wewe basi Tufariji
sisi kwa haya tuliyokuwa nayo hivi



11

Riyaadhus - Swalihiin

sasa kwa hili jiwe kufunika mlango
(wa pango)’. Jiwe lile likajongea
kidogo hata hivyo hawakuweza
kutoka.Mwingine akasema: ‘Ewe
Mola wangu nilikuwa na mtoto wa
ami yangu, nilikuwa nampenda
sana-katika riwaya nyingine:
‘Nilikuwa nampenda mapenzi
makubwa wanayopenda wanaume
kwa wanawake-nikamtamani
akanikataa kisha ikapita muda
mrefu akanijia na shida nikampa
dinari mia moja na ishirini kwa
sharti nistarehe naye akanikubalia.
Ilipofika muda wenyewe-katika
riwaya nyingine: Nilipokuwa
katika miguu yake (kumuingilia),
alisema: ‘Muogope Mwenyezi
Mungu na usiondoe pete ila kwa
haki yake’ nikajitoa kwake akiwa
bado ni mtu ninayempenda sana, na
dhahabu niliyompa nilimuachia.
Ewe Mola wangu ikiwa nilifanya
vile kupata radhi zako tuondolee
hiki tulilokuwamo, jiwe likasogea
kidogo lakini bado hawawezi
kutoka. Akasema watatu: ’‘Ewe Mola
wangu niliwaajiri wafanyakazi na
nikawapa ujira wao isipokuwa mtu
mmoja miongoni mwao aliacha
haki yake na akaondoka. Ujira wake

nikauwekeza na ukaongezeka mali
nyingi, yule bwana akanijia baada
ya muda na akaniambia, ‘Ewe mja
wa Allah nipe ujira wangu’.
Nikasema: ‘Kila unachokiona ni
ujira wako, ngamia, ng’ombe,
mbuzi na watumwa’. Akasema:
‘Ewe mja wa Allah usinitanie’.
Nikasema: ‘Sikutanii. Hivyo
akachukua kila kitu bila kuacha
chochote. Ewe Mola wangu ikiwa
nimefanya hivyo kutaka radhi Zako
basi Tufariji yale tuliyo nayo hivi
sasa. Jiwe lote likafunuka,  wakatoka
katika pango wanatembea”16.

16 Al-Bukhari na Muslim. Hadithi inatukumbusha na kutuonyesha umuhimu wa Dua
wakati wa dhiki na kutawasali kwa amali njema. Hadithi inatupatia fadhila za wazazi
kwa kuwatumikia na kuwatanguliza mbele ya watu wote wengine. Pia tunapata fadhila
za kujilinda na zinaa na kwenda kinyume na matamanio ya nafsi. Pia fadhila za kuwa
mpole katika muamala na kurudisha amana kwa mwenyewe.

2 - Mlango wa Toba

Wanavyuoni wamesema: “Toba ni wajibu kwa kila dhambi. Ikiwa dhambi
aliyofanya mja ni baina yake na Allah Aliyetukuka haiingiliani na haki
ya binadamu, itakuwa na sharti tatu:

Ya kwanza: Kuacha maasiya.
Ya pili: Kujuta kufanya hayo maasiya.
Ya tatu: Kuazimia kutorudia tena kosa lile milele. Likikosekana sharti
moja katika hizi tatu basi toba haitosihi”.

Ikiwa dhambi iliyofanywa ina mafungamano na mwanadamu sharti za
kupata toba zinakuwa ni nne: “Sharti hizi tatu zilizotajwa hapa juu na ya
nne ni kuirudisha haki ya yule mtu, ikiwa ni mali au kitu kingine
chochote amrudishie. Ni wajibu kwa Muislamu kutubu (kuomba
msamaha) kwa madhambi yote. Ikiwa atatubia baadhi ya dhambi husihi
toba yake kwa dhambi ile na zinabaki zile zilizobakia. Zimedhihiri dalili
katika Kitabu na Sunnah na Ijma’ ya Ummah katika wajibu wa toba.

Amesema Allah Aliyetukuka: “Na
tubuni nyote kwa Mwenyezi Mungu,
enyi Waumini, ili mpate kufanikiwa.”
(24:31) Na Amesema tena  Aliyetukuka:
“Na mumwombe msamaha Mola wenu
Mlezi, kisha mtubie kwake”. (11:3). Na
Amesema tena Aliyetukuka: “Enyi
mlioamini! Tubuni kwa Mwenyezi
Mungu toba iliyo ya kweli”. (66: 8).

13. Imepokewa kutoka kwa Abu
Hurayrah kwamba, amemsikia
Mtume akisema: “Wallahi, mimi
namuomba Allah maghfira na kutubia
Kwake kwa siku zaidi ya mara
sabiini”17.

14. Imepokewa kutoka kwa al-Agharri
bin Yasaar al-Muzaniy kwamba,
Mtume amesema: “Enyi watu
tubuni kwa Allah na mutake maghfira
Kwake kwani mimi hutubia kwa siku
mara mia moja”18.

15. Imepokewa kutoka kwa Abu
Hamzah Anas bin Maalik Al-
Ansariy , mtumishi wa
Mtume wa Allah kwamba,
Mtume amesema: “Allah anafurahi
kwa toba ya mja Wake kuliko
mmoja wenu aliyepotewa na
ngamia wake katika jangwa tupu na
baadaye akampata kwa ghafla”19.
Na katika riwaya ya Muslim:
“Allah ana furaha zaidi kwa toba ya
mja Wake pindi anapotubu kuliko
mmoja wenu aliyempoteza ngamia
wake katika ardhi ya jangwa kame.
Amemponyoka yeye (huyo

17 Al-Bukhari na At-Tirmidhy.
18 Muslim na Abu Dawud.
19 Al-Bukhari na Muslim.

ngamia) akiwa na chakula chake na
maji yake na akakata tamaa kabisa.
Akaenda mtini kujipumzisha  chini
ya  kivuli chake, akiwa amekatia
tamaa kipando chake. Akiwa katika
hali hiyo mara akamuona ngamia
huyo amesimama mbele yake.
Akamshika hatamu yake na
kusema kwa furaha kubwa: ‘Ewe
Mola wangu wewe ni mja wangu
na mimi ni Mola wako mlezi’, kwa
ile furaha kubwa aliyokuwa nayo
akakosea”.

16. Imepokewa kutoka kwa Abu
Musa ‘Abdillahi bin Qays Al-
Ashary ; Mtume amesema:
“Hakika Allah Aliyetukuka
ananyoosha mkono Wake usiku ili
aliekosa mchana atubu. Na
ananyoosha mkono Wake mchana
ili aliyekosa usiku atubu, hadi jua
lichomoze magharibi yake”20.

17. Imepokewa kutoka kwa Abu
Hurayrah kuwa, Mtume
amesema: “Mwenye kutubu kabla
jua kuchomoza kutoka magharibi
yake Allah amemsamehe”21.

20 Muslim.
21 Muslim.

18. Imepokewa kutoka kwa Ibn
‘Umar kwamba,Mtume
amesema: “Hakika, Allah Aliyetukuka
hukubali toba ya mja maadamu roho
haijafika kooni22”23.

19. Imepokewa kutoka kwa  Zirr bin
Hubaysh kuwa: Nilikwenda
kwa Safwaan bin ‘Assaal
kumwuliza kuhusu kupangusa juu
ya Khoff24”. Akasema: “Nini
kimekuleta ewe Zirr?”, Nikasema:
“Kutafuta elimu”. Akasema:
“Hakika Malaika hutandaza mbawa
zao kwa mwenye kutafuta elimu
kuridhia analoendea”. Nikasema:
“Shaka imeingia moyoni mwangu
kuhusu kupangusa juu ya khoff
baada ya haja kubwa na haja ndogo.
Ulikuwa mmoja katika Sahaba wa
Mtume hivyo nimekuja kukuuliza,

22 Yaani maadamu roho yake haijafika kooni hivyo mgonjwa akawa katika hali ya
kutangatanga. Amesema Allah Aliyetukuka: “Wala hawana toba wale wafanyao maovu
mpaka yakamfikia mmoja wao mauti, kisha hapo akasema: Hakika mimi sasa nimetubia.
Wala wale wanao kufa na hali wao ni makafiri. Hao tumewaandalia adhabu chungu”
(4:18)
23 At-Tirmidhy na akasema kuwa hii ni Hadithi Hasan (Mzuri). Hadithi hii pia imepokewa
na Ahmad, Ibn Majah, na akaisahihisha Ibn Hibbaan na al-Haakim. Ipo Hadithi yenye
maana sawa na Hadithi hii kwa maana ambayo imepokelewa na Ahmad kutoka kwa
Abu Dharr na akaisahihisha Ibn Hibbaan na al-Haakim na Hadithi nyengine
iliyopokelewa na at-Tabari kutoka kwa Bashiir bin Ka‘b .
24 Soksi za ngozi.

“Ulimsikia akitaja chochote katika
hilo? “Akasema: “Ndiyo! Alikuwa
anatuamuru tuwapo safarini au
tukiwa wasafiri, tusitoe khoff zetu
kwa siku tatu na usiku wake
isipokuwa katika hali ya janaba.
Lakini sio kwa haja kubwa, ndogo,
na kulala, Nikasema: “Umemsikia
akizunguma katika matamanio?”
Akasema: “Ndio, tulikuwa na
Mtume  katika safari na tulipokuwa
pamoja naye Bedui alimwita
Mtume kwa sauti ya ukali, ‘Ewe
Muhammad!’. Mtume akamjibu
mfano wa sauti yake: ‘Nipo hapa”.
Nikamwambia: “Ole wako! Shusha
sauti yako, kwani uko mbele ya
Mtume , na umekatazwa hili”.
Akasema: “Wallahi sitashusha
sauti, “Bedui akasema: “Unasemaje
kuhusu anayependa kaumu
hajakutana nao?” Mtume
akasema: “Mtu yu pamoja na
anaowapenda siku ya Kiyama”.
hakuacha kutusemesha hadi
akataja mlango wa magharibi
mwendo wa upana wake au
atasafiri mpandaji kwa upana huu
miaka arobaini au sabini. Akasema
Sufyaan mmoja wa wapokezi:
Upande wa Shamu. Allah
Aliyetukuka ameiumba siku

Alipoumba mbingu na ardhi. Iwazi
kwa kila mwenye kutubia, haitafungwa
mpaka jua lichomozee  humo”25

20. Imepokewa na Abu Sa‘iid Sa‘d bin
Maalik bin Sinaan Al-Khudriy
kwamba Mtume amesema: “Mtu
miongoni mwa waliokuwa kabla
yenu, aliua watu tisini na tisa,
baadaye akauliza ni nani
mwanachuoni zaidi katika ardhi.
Akaelekezwa kwa mtawa (mwenye
kufanya ibada sana miongoni mwa
Bani Israiil), naye akaenda kwake na
kumuuliza, ‘Mimi nimeua watu tisini
na tisa, je ninaweza kusamehewa?’
Mtawa akajibu: ‘Huwezi
kusamehewa’. Akamuua hivyo
kutimiza watu mia moja. Kisha
akauliza tena kuhusu mwanachuoni
katika ulimwengu, naye
akaelekezwa kwa mwanachuoni
Mmoja Akamwambia: ‘Nimeua
watu mia moja, je ninaweza
kusamehewa?’ Akasema yule
mwanachuoni, ‘Ndio! Ni nani
anayeweza kukuzuilia toba?
Ondoka hapa na uende ardhi kadha
na kadha kwani humo kuna watu
wanamuabudu Allah Aliyetukuka
Basi muabudu Allah pamoja nao.

25 At-Tirmidhy na akasema ni Hadithi Hasan Sahiih. Pia imepokewa na Imam Ahmad
na Isnadi yake ni Hasan, ameisahihisha Ibn Hibbaan.

Usirudi katika ardhi yako kwani ni
ardhi mbaya. Akaanza safari yake
mpaka alipofika nusu ya njia mauti
yakamjia. Malaika wa rehema na wa
adhabu wakagombana. Akasema
Malaika wa rehema: ‘Amekuja
kutubia kwa Allah aliyetukuka kwa
moyo safi’. akasema Malaika wa
adhabu: ‘Hakufanya kheri  yoyote’.
Akaja Malaika kwa sura ya
binadamu, wakamfanya hakimu
baina yao. Akasema: ‘Pimeni baina
ya ardhi mbili atakayo kuwa karibu
nayo basi ni wake’. Wakapima
wakaona yu karibu na ardhi
aliyoikusudia akachukuliwa na
Malaika wa rehema (kupelekwa
Peponi)”26. Katika riwaya nyingine;
Ndani ya Sahihi mbili: “Allah
aliamrisha upande huu, Refuka; na
mwingine; Karibia, kisha akasema:
‘Pimeni baina yao, walipopima
wakakuta yu karibu na kijiji cha watu
wema kwa shubiri, hivyo
wakasamehewa”. Na katika riwaya
nyingine: “ Na alikuwa karibu kwa
kile kijiji cha watu wema kwa shibiri
moja pekee, hivyo akafanywa ni
miongoni mwao” Katika riwaya :
“Alikuja karibu ya kile kijiji (cha watu
wema) kwa kutambaa”.

26 Al-Bukhari na Muslim. Na Hadithi inatufahamisha sheria ya kutubu kwa madhambi
yote hata yale makubwa. Na pia inatuonyesha fadhila ya elimu juu ya ibada yenye
kufanywa kwa ujinga. Na katika Hadithi hii kuna ishara ya mwenye kutubu kuwa ni
lazima ahame katika yale aliyokuwa ameyazoea wakati wa maasiya na kuondoka kabisa
kuelekea sehemu nyengine na kujishughulisha na mambo mengineo.

21. Imepokewa kutoka kwake
Abdillahi bin Ka‘b bin Maalik,
alikuwa ni miongoni mwa watoto
wake anamuongoza Ka‘b
alipokuwa kipofu. Alisema:
nilimsikia Ka‘b bin Maalik
akihadithia Hadithi yake alipobaki
nyuma ya Mtume katika vita vya
taabuk. Alisema Ka‘b: “Sikubaki
nyuma ya Mtume katika vita
vyovyote alivyopigana isipokuwa
vita vya Taabuk. Sikushiriki vita
vya Badr, Hakulaumiwa yeyote
asiyeshiriki vita hivyo, Mtume
alitoka, na waislamu walitoka
wakiutaka msafara wa Makureshi.
Allah akawakutanisha na adui zao
bila ahadi yoyote. Nilishuhudia
usiku wa ‘Aqabah (kiapo) pamoja na
Mtume tulipoahidi juu ya
Uislamu. Sipendi kulinganisha
hayo na vita vya Badr japokuwa
Badr inatajwa zaidi na watu kuliko
‘Aqabah. Ama habari yangu katika
hivi vita vya Taabuk pale
nilipobaki nyuma ya Mtume .
Nami sikuwa kabisa ni mwenye
nguvu na pesa kama nilipobakia
nyuma katika vita hivi. Wallahi,
sijawahi kuwa na ngamia wawili
katu kabla ya hapo lakini nilikuwa
nao wakati huo. Alipokuwa

Mtume anataka kupigana alikuwa
akificha nia yake kwa kutaja vita
vingine mpaka ilipofikia vita hivyo
ambayo alipigana katika joto kali na
safari ndefu kwenye jangwa na
kukabiliana na idadi kubwa ya adui.
Hivyo Mtume aliwatangazia
waislamu kwa uwazi wanapo elekea
ili wajitayarishe kwa vita. Mtume
alifuatwa na waislamu wengi ambao
hawangeweza kuorodheshwa katika
daftari”. Ka‘b  aliongeza: “Mtu
yeyote aliyetaka kubaki nyuma
aliona kuwa jambo hilo litafichika
isipokuwa Allah atakapo teremsha
wahyi. Mtume alipigana vita
hivyo wakati ambapo matunda
yameiva na kivuli kuonekana kizuri.
Mtume  na masahaba zake
walijitayarisha, nami nikawa
ninatoka ili kujitayarisha pamoja nao,
lakini nilirudi bila ya kufanya
chochote. Nilikuwa ninajisemeza:
‘Ninaweza kufanya hivyo’. Hivyo
nilikuwa ninajichelewesha mpaka
watu wakawa tayari na Mtume na
waislamu wakaondoka nami
sijatayarisha chochote. Asubuhi
baada ya kuwa wao wameondoka
nilitoka ili kujitayarisha lakini
nilirudi bila ya kufanya chochote.
Kisha pia asubuhi ya pili yake
nilitoka na kurudi bila kufanya

chochote. Hiyo ndiyo hali yangu
mpaka wakawa wametoweka na
nikakosa hivyo vita. Hata hivyo
nilitia nia kuondoka na kuwapata
njiani natamani kuwa ningefanya
hivyo. Lakini haikuwa bahati
yangu. Baada ya kuondoka kwa
Mtume kila nilipokuwa nikitoka
nje na kutembea kati ya watu - walio
baki, ilinihuzunisha kuwa
sikumuona mtu isipokuwa
aliyetuhumiwa kwa unafiki au
wale walio dhaifu walio patiwa
udhuru na Allah. Mtume
hakunikumbuka mpaka alipofika
Taabuk. Akasema naye amekaa
pamoja na watu huko Taabuk:
‘Ka‘b amefanya nini?’ akasema mtu
kutoka kwa Bani Salimah: ‘Ewe
mjumbe wa Allah! Amezuiwa na
burda zake mbili (nguo) na
kuangalia mabega yake kwa kibri’.
Mu‘adh bin Jabal akasema:
‘Ni jambo baya ulilosema! Wallah,
ewe mjumbe wa Allah! Hatujui
chochote kwake isipokuwa kheri’.
Mtume wa Allah akanyamaza.
Na baina ya yeye kuwa katika hilo
mara akamuona mtu amevaa nguo
nyeupe akiwa katika mazigazi.
Akasema Mtume : ‘Kuwa Abu

Khaythamah’. Naye akawa Abu
Khaythamah Al-Ansari aliyetoa
sadaka ya tende pishi moja,  kilo
mbili na nusu pale walipomkebehi
wanafiki. Akasema Ka‘b:
‘iliponifikia kuwa Mtume
ameelekea na msafara wake kutoka
Taabuk nilipatwa na huzuni kuu
nikaanza kufikiria uwongo wa
kusema. Nikajisemeza: Nitajiepusha
vipi na ghadhabu yake Allah
Mtukufu kesho’. Nikachukua
nasiha kutoka kila mwenye uoni na
busara kwa jambo hili, kutoka kwa
watu wa familia yangu.
Nilipoambiwa kwamba: ‘Mtume

amefika karibu rai zote  za
uwongo na upuuzi ziliniondoka,
nikaona kuwa sitatoka katika tatizo
hili kwa uwongo. Hivyo niliamua
kusema ukweli. Mtume alifika
asubuhi, Alikuwa anapofika
anashukia msikitini kusali rakaa
mbili kisha anaketi pamoja na
watu. Alipofanya hivyo walikuja
wale waliobaki nyuma waka apa
kwake. Walikuwa zaidi ya
themanini, Mtume alikubali
nyudhuru zao na kuchukua baiyah
kwao, na kuwaombea msamaha na
kumwachia Allah siri zao mpaka
nilipofika. Nilipomsalimia,
alitabasamu tabasamu ya mwenye
hasira, kisha akasema: ‘Njoo’.
Nikaja huku natembea mpaka

nikakaa mbele yake. Akaniambia:
‘Ni kitu gani kilichokufanya usije
nasi? Je, hukuwa ni mwenye
kununua mnyama wa kukubeba?’
nilisema: ‘Ndio ewe Mtume wa
Allah! Naapa kwa Allah, lau kama
ningekuwa mbele ya mtu
mwingine yeyote miongoni mwa
watu wa dunia asiyekuwa wewe
ninge epuka hasira zake kwa kutoa
udhuru. Naapa kwa Allah! Mimi
nimetunukiwa kipaji cha
kuzungumza kwa ufasaha lakini
kwa Allah, najua kuwa lau
nitakudanganya kutaka radhi zako
Allah bila shaka Atanikasirikia
katika wakati wa karibu. Lakini
nikikuambia ukweli japo
utanikasirikia leo, natumai kuwa
Allah atanisamehe. Ukweli ni kuwa
si kuwa na udhuru wowote. Naapa
kwa Allah, si kuwa na nguvu zaidi
wala mwepesi kuliko wakati
nilipobaki nyuma’. Mtume
alisema: ‘Ama huyu amesema
kweli, hivyo nenda mpaka Allah
atakapoamua juu ya yako’.
Nilinyayuka na wengi katika watu
wa Bani Salamah walinifuata na
kuniambia, ‘Wallahi! Hatujajua
kuwa umefanya dhambi kabla ya
hili. Kwa hakika ulikosa kutoa
udhuru kwa Mtume kama
walivyotoa wale walio bakia

nyuma walivyo toa. Dua ya Mtume
ingekutosha kusamehewa na

Allah’. Wallahi waliendelea
kunilaumu mpaka nilifikiria
kurudi kwa Mtume na kutoa
udhuru kwamba nimesema
uwongo, lakini niliwauliza: je,
kuna mwingine yeyote aliyepatwa
kama mimi?’ walijibu: ‘ndio, wapo
watu wawili ambao wamesema
kama wewe, na wote wawili
wameamriwa kama wewe.
Nikasema, ‘Nani hao?’ Wakajibu,
‘Murarah bin ar-Rabi‘i al-‘Amriy na
Hilaal bin Umayyah al-Waqifiy’.
Wakanitajia mimi watu wawili
wema ambao walishiriki katika vita
vya Badr na ambao walikuwa ni
mfano kwangu. Sikubadili
msimamo wangu. Mtume wa
Allah aliwakataza Waislamu
kuzungumza nasi watatu katika
waliobaki nyuma katika vita hivyo.
Tukajitenga na watu na wao
wakabadili miondoko yao na sisi
mpaka ardhi niliyokuwa nikiishi
nikaiona ngeni kwangu. Tukabaki
hivyo kwa siku hamsini. Ama kwa
rafiki zangu wawili walibaki katika
nyumba zao wakilia, lakini mimi
nilikuwa mdogo wao na
mkakamavu zaidi. Nilikuwa

ninaenda kuswali pamoja na
waislamu, kutembea masokoni,
lakini hakuna aliyezungumza na
mimi, nilikuwa ninakuja kwa Mtume
wa Allah  na kumsalimia alipokuwa
akikaa katika kikao baada ya swala, na
nilikuwa nikisema ndani ya nafsi
yangu: ‘Je, Mtume ametingisha
mdomo wake kwa kurudisha
salamu au la?’ Kisha nilikuwa
ninaswali karibu naye na
kumtazama. Nilipokuwa nimeji
shughulisha na swala, alikuwa
ananitazama lakini nilipokuwa
namwangalia alikuwa akigeuza uso
wake. Hali hiyo ya watu ilipokuwa
ngumu na kuchukua muda mrefu
nilitembea mpaka kufika kwenye
ukuta wa bustani la Abu Qatadah
binamu yangu niliyekuwa
nikimpenda sana. Nilimsalimia
lakini hakurudisha salamu,
nikamwambia,  ‘Ewe Abu Qatadah!
Nakuomba kwa Allah, je unajua
kwamba mimi nampenda Allah na
Mtume wake ? Akanyamaza, nami
nikarudia tena niliyoyasema,
akanyamaza nikarudia tena,
akasema, ‘Allah na Mtume wake
wanajua zaidi. Macho yangu
yalibubujika machozi na nilirudi
nikaruka ukuta. Nilipokuwa



27

Riyaadhus - Swalihiin

natembea sokoni Madinah, mara
nikaona mkulima mkristo kutoka
Shaam amekuja kuuza nafaka
Madinah, anasema: ‘Nani
atanipeleka kwa Ka’b bin Maalik?’
watu wakaninyooshea kidole
mpaka akanijia na kunipa barua
kutoka kwa mfalme wa Ghassaan.
Iliandikwa yafuatayo: ‘Ama baada
ya salamu, nimepata habari
kwamba rafiki yako Yaani: Mtume

amekufanyia ubaya. Hata hivyo,
Allah hatakuacha kuishi katika
sehemu ambayo unadhalilishwa na
haki yako kupotea. Hivyo jiunge
nasi tutakuliwaza’. Nilipoisoma
nilisema katika nafsi yangu, ‘huu ni
mtihani mwingine’. Niliichukua ile
barua na kuitia katika tanuri na
kuichoma  moto. Siku arobaini
katika zile  hamsini zilipopita akaja
Mjumbe wa Mtume na kusema,
‘Mtume amekuamuru ujitenge na
mkeo’, nikauliza, ‘Nimtaliki au
nifanyeje? Akasema, ‘la, bali kaa
mbali naye wala usimkaribie”.
Wenzangu wawili wakatumiwa
ujumbe huo huo. Nikamwambia
mke wangu, ‘Nenda kwa wazazi
wako mpaka Allah ahukumu
katika jambo hili’. Akaja mke wa
Hilaal kwa Mtume na kusema,
‘Ewe Mtume wa Allah, Hilaal ni

mzee asiyejiweza hana mtumishi
wa kumwangalia,  itachukiza mimi
kumtumikia? Akasema, “Mtumikie
lakini asikukaribie “ akasema,
‘Wallahi  hana matamanio ya
chochote. Wallahi hajaacha kulia
tangu mwanzo hadi siku yake hii.
Kwa hio, baadhi ya jamaa zangu
waliniambia, ‘Lau nawe ungeomba
ruhusa kwa Mtume kwa ajili ya
mkeo kama alivyomruhusu mke
wa Hilaal kumtumikia’. Nilisema,
‘Wallahi, sitaomba ruhusa ya
Mtume kwa mke wangu, Sijui
Mtume atasema nini nitakapo
muomba ruhusa anitumikie nami
ni kijana’. Nikabaki hivyo siku
kumi nyingine, kisha mpaka
kipindi cha siku hamsini
kilipomalizika tangu Mtume
alipowakataza watu kuzungumza
nasi. Nilipomaliza swala ya alfajiri
asubuhi ya siku ya hamsini juu ya
sakafu ya nyumba zetu
nilipokuwa nimekaa katika hali
ambayo Allah ameitaja katika
Qur’ani kwamba nafsi yangu
imedhikika na ardhi kuwa ndogo
japokuwa ni kubwa. Nilisikia sauti
ya mtu aliyepanda mlima wa Sal‘i
akiita kwa sauti kubwa kabisa,
‘Ewe Ka‘b bin Malik! Pokea bishara
njema’. Nilipomoka na kusujudu,
nikajua kuwa  faraja imekuja.
M t u m e a m e w a t a n g a z i a

kukubaliwa toba yetu na Allah
baada ya Swala ya alfajiri. Baada ya
hapo watu wakawa wanatupa
bishara kutupongeza. Wengine
walikwenda kwa rafiki zangu,
mpanda farasi akanijia haraka, Mtu
mmoja akapanda farasi akanijia
mbio, na mwengine kutoka kabila la
Aslam alienda juu ya jabali na sauti
yake ikanifikia zaidi kuliko ya yule
mpanda farasi. Aliponijia yule
aliyeisikia sauti yake akanibashiria,
nilimvulia nguo zangu mbili na
nikamvisha kwa sababu ya bishara
ile; Wallahi sikuwa na nguo zingine
kuliko hizo siku hiyo. Kisha
niliomba nguo zingine ambazo
nilivaa ili kwenda kwa Mtume ,
Watu wakanipokea makundi kwa
makundi   wakinipongeza kuku
baliwa toba yangu, wakisema:
‘Hongera kwa kukubaliwa toba yako
na Allah’ hadi nikaingia msikitini
ambapo Mtume alikuwa amekaa
kwenye kikao na watu wamem
zunguka. Alisimama haraka Twalha
bin ‘Ubaydullah  akanipa
mkono na kunipongeza, Wallah
hakusimama mtu yeyote miongoni
mwa Muhaajirin isipokuwa yeye na
Ka‘b hakusahau kitendo hiki cha
Twalha. Akasema Ka‘b:
“Nilipomsalimia Mtume , alisema
hadi uso wake umenawiri kwa furaha

‘Furahia siku njema hujaipata tangu
kuzaliwa na mama yako’. Ka‘b
akaongeza, Niliuliza, “Je huu ni
msamaha kutoka kwako au kwa
Allah?’ Mtume akajibu kwa
kusema: ‘Bali kutoka kwa Allaah
Aliyetukuka’. Kawaida Mtume
anapokuwa na furaha basi uso
wake hung’ara kama mwezi na kila
mmoja anajua hilo. Nilipokaa
mbele yake na kusema, ‘Ewe
Mtume wa Allah! Kwa sababu ya
kukubaliwa toba yangu nitatoa
mali yangu yote sadaka kwa ajili ya
Allah na Mtume wake’. Mtume
akasema, ‘Bakisha sehemu ya mali
yako kwani hilo ni bora kwako’.
Nikasema, ‘Nitabakisha sehemu
yangu ya Khaybar’. Nikasema, ‘Ewe
Mtume wa Allah! Allah ameniokoa
kwa ukweli wangu; hivyo naahidi
kutosema isipokuwa ukweli katika
uhai wangu wote. Wallah! Simjui
yeyote katika waislamu Allah
alimsaidia kwa kusema ukweli
kuliko mimi. Tangu niliposema
ukweli kwa Mtume mpaka leo,
sijasema uwongo. Natumai Allah

ataniokoa kusema uwongo maisha
yangu yote. Allah akamteremshia
Mtume wake : “Mwenyezi Mungu
amekwisha pokea toba ya Nabii na
Wahajiri na Ansari walio mfuata
katika saa ya dhiki...” Hadi akafika
Kauli Yake: Na pia wale watatu walio
achwa nyuma hata dunia wakaiona
dhiki juu ya ukunjufu wake, Hakika
Mwenyezi Mungu ndiye Mwenye
kupokea toba na Mwenye kurehemu.”
Hadi akafika kauli yake: Enyi mlio
amini! Mcheni Mwenyezi Mungu, na
kuweni pamoja na wakweli. (9:117-119),
Wallahi, Allah hakunipatia neema
yeyote miongoni mwa neema baada ya
kuniongoza katika Uislamu kuu zaidi
kwa nafsi yangu kuliko ukweli
niliomwambia Mtume ambao lau
ningesema uongo Angeniangamiza
kama Alivyowaangamiza wale
waliosema uongo, hakika Allah
Aliyetukuka Amesema kuhusu wale
waliosema uongo pale Alipoteremsha
wahyi maelezo maovu zaidi kuliko
alivyosema kwa yeyote. Amesema
Allah: “Watakuapieni kwa Mwenyezi
Mungu mtakapo rudi kwao ili
muwaachilie mbali. Basi waachilieni
mbali. Hakika hao ni najsi, na makaazi
yao ni Jahannamu, kuwa ni malipo
kwa waliyo kuwa wakiyachuma.
Wanakuapieni ili muwe radhi nao.
Basi hata mkiwa radhi nao nyiye,

Mwenyezi Mungu hawi radhi na
watu wapotofu.”(9:95-96).  Amesema
Ka‘b: “Sisi watatu tulitofautiana na
wengine waliotoa udhuru kwa
Mtume akawakubalia pale
walipoapa. Alichukua bai`ah kutoka
kwao na kumwomba Allah
awasamehe, Mtume wa Allah
aliacha kesi kubaki mpaka Allah
ahukumu hilo. Allah amesema: “Na
pia wale watatu walio achwa
nyuma hata dunia wakaiona dhiki
juu ya ukunjufu wake, na nafsi zao
zikabanika, na wakayakinika
kuwa hapana pa kumkimbia
Mwenyezi Mungu isipo kuwa
kwake Yeye. Kisha akawaelekea
kwa rehema yake ili nao waendelee
kutubu. Hakika Mwenyezi Mungu
ndiye Mwenye kupokea toba na
Mwenye kurehemu.” (9:118), Lile
alilosema Allah (katika aya hii)
haionyeshi kufeli kwetu kushiriki
katika vita hivyo, lakini inahusisha
kuchelewa kutoa uamuzi kwa
Mtume katika kesi yetu kinyume
na wale walioapa mbele yake na

kukubali udhuru wao27.  Katika riwaya nyingine: “Mtume aliondoka
katika vita vya Taabuk siku ya alkhamisi na alikuwa anapenda kusafiri
siku ya Alkhamisi”. Na katika riwaya nyingine: “Mtume alikuwa

27 AL-Bukhari 8/86 na 92 na Muslim 2869. Wanazuoni wametoa faida nyingi katika
Hadithi hii miongoni mwa faida hizo ni: Kuapa bila ya kutakiwa kuapa, kutoa dharura
na sababu ya mtu kujuta katika kukosa kheri.



33

Riyaadhus - Swalihiin

harudi katika safari ila mchana
wakati wa dhuha, na anapofika
alikuwa anaanza na msikiti
ambapo alikuwa anaswali rakaa
mbili kisha anakaa ndani yake”.

22. Imepokewa na Abu Nujayd
‘Imraan bin Al-Husayn Al-Khuza‘iy

kwamba mwanamke wa
kabila la Juhayna alikuja kwa
Mtume akiwa na mimba ya zinaa,
akasema: “Ewe Mjumbe wa Allah!
Mimi nimezini hivyo nisimamishie
adhabu”. Mtume  akamwita walii
wake na kumwambia: “Mtendee
wema na atakapozaa njoo naye
kwangu”. Walii huyo alifanya kama
alivyoamuriwa na Mtume .
Mtume aliamuru nguo zake
zifungwe kwenye mwili wake na
akaamuru apigwe mawe. Kisha
Mtume akamswalia (Swala ya
Jeneza). Akasema ‘Umar :
“Ewe Mjumbe wa Allah unamswalia
ilihali yeye amezini?” Akasema :
“Ametubu toba lau itagawanywa
kwa watu sabiini wa Madinah wote
watafunikwa (watasamehewa). Na je,
umepata kuona toba ya hali ya juu
na bora zaidi kuliko hii, hali ambayo
ilimfanya aseme ukweli japokuwa
alijua (kuwa atauliwa) kwa kutaka
kumridhisha Allah, Aliyetukuka”28.

28 Ahmad, Muslim, Abu Dawud, At-Tirmidhy na An-Nasai’.

23. Imepokewa na Ibn ‘Abbaas na
Anas bin Malik kwamba
Mtume amesema: “Lau binadamu
angekuwa na bonde la dhahabu
angependa kupata bonde la pili. Na
hakuna kitakacho mtosheleza
mdomo wake isipokuwa mchanga29.
Allah humsamehe anayetubia”30.

24. Imepokewa na Abu Hurayrah
kwamba Mtume amesema:

“Allah Aliyetakasika na Kutukuka
anafurahi kuwaona watu wawili
ambapo mmoja kati yao anamuua
mwenzake na wote wakaingia Peponi.
Anapigana na huyu katika njia ya Allah
na kuuliwa, na baadaye Allah
humsamehe aliyeua kwa kusilimu
naye akapata shahada (katika njia ya
Allah)”31.

29 Ataendelea kuipambania dunia mpaka atakapofikiwa na umauti na mdomo kujawa
na mchanga wa Kaburi lake.
30 Ahmad, Al-Bukhari na Muslim. Na pia imepokewa na Ahmad na Muslim kutoka kwa
Hadithi ya Anas bin Maalik .
31 Al-Bukhari na Muslim, na lafdhi ni ya Al-Bukhari.

3 - Mlango wa Subira

Allah Aliyetukuka Amesema: “Enyi
Mlioamini! Subirini na subirishaneni”.
(3:200). Aliyetukuka Amesema:
“Hapana shaka tutakujaribuni kwa
chembe ya khofu, na njaa, na upungufu
wa mali na watu na matunda, Na
wabashirie wanao subiri.” (2:155).
Aliyetukuka Amesema: “Hakika
wenye subira watapewa ujira wao bila
ya hisabu.” (39:10). Aliyetukuka
Amesema: “Na anayesubiri na
kusamehe (atalipwa wema wake). Bila
shaka hilo ni katika mambo makubwa
ya  kuazimiwa kufanywa (na kila
Muislamu)”. (42:43) Aliyetukuka
Amesema: “...Jisaidieni (katika mambo
yenu) kwa subira na Swala, bila ya
shaka Allah yu pamoja na
wanaosubiri”. (2:153). Aliyetukuka
Amesema: “Na Tutakufanyieni
mitihani hadi Tuwadhihirishe
(wajulikane) wale wanaopigania Dini
miongoni mwenu na wanaosubiri…”.
(47:31)

25. Imepokewa kutoka kwa Abu
Maalik Al-Haarith bin ‘Aasim Al-
Ash‘ariy kwamba amesema
Mtume : “Kujitwahirisha ni nusu
ya Imani, na Alhamdullillahi (Kila
jinsi ya sifa njema yastahiki

kusifiwa Allah) yajaza mizani, na
Subhanallahi (Allah ametakasika) na
Alhamdullillahi zinajaza baina ya
mbingu na ardhi, Swalah ni nuru,
Sadaka ni dalili, Subira ni
mwangaza, na Qur’ani ni hoja ya
kukutetea au kukupinga. Kila mtu
anaamka asubuhi, akiwa muuzaji
wa nafsi yake, ima huikomboa au
huiangamiza”32.

26. Imepokewa kutoka kwa Abu
Sa‘iid Al-Khudriy kwamba:
“Kuna watu miongoni mwa Ansari
ambao walimuomba Mtume naye
akawapa. Kisha wakamuomba tena
naye akawapa mpaka akamaliza
akiba aliyokuwa nayo. Baada ya
hapo akawaambia, ‘Nikiwa na
chochote katika kheri, siwezi
kuwanyima. Yeyote mwenye kutaka
utohara basi Allah humtahirisha; na
mwenye kutaka kinaa (kutosheka)
Allah humtoshelezea; na
atakayesubiri, Allah humpa subira.
Na hakuna hata mmoja ambaye
amepewa ukwasi ulio bora na
mpana kuliko uvumilivu (subira)”33.

32 Muslim na At-Tirmidhy.
33 Al-Bukhari na Muslim.

27. Imepokewa kutoka kwa Abu
Yahya Suhayb bin Sinaan Ar-Rumiy

 kwamba Mtume amesema:
“Ni ajabu mambo ya Muumini kwani
kila jambo lake ni kheri. Na hili
halipatikani isipokuwa kwa Muumini:
anapopatwa na jambo zuri hushukuru
na hilo ni zuri kwake; na akipatwa na
shari husubiri na hilo pia ni kheri
kwake”34.

28. Imepokewa kutoka kwa Anas
kwamba, alipofikiwa na uzito

Mtume alianza kushukiwa na
dhiki (kwa sababu ya uchungu wa
mauti). Akasema Faatimah :
“Machungu gani yanayompata baba
yangu!” Mtume akamwambia,
“Baba yako hatoteseka baada ya
leo”. Alipofariki Faatimah
alisema: “Ee baba yangu! Ameitika
wito wa Mola wake. Ee baba yangu!
Pepo ya Firdawsi ndiyo mashukio
yake. Ee baba yangu! Kwa Jibril
tunaomboleza”. Alipozikwa, Faatimah
alisema: “Je, mmezikubalia nafsi
zenu kumfukia Mtume kwa
mchanga?”35

34 Muslim.
35 Al-Bukhari.

29. Imepokewa na Abu Zayd
Usamah bin Zayd bi al-Haarithah

,mwachwa huru wa Mtume
na kipenzi chake, mtoto wa

kipenzi chake amesema: “Binti ya
Mtume alimtuma mtu kuja
kumuita Mtume kwani mwanae
alikuwa katika utangulizi wa
mauti”. Mtume alimtumia
salamu na ujumbe ufuatao: “Kwa
hakika Mikononi mwa Allah zipo
Anazochukuwa na Anazotoa. Na
kila kitu Kwake kina wakati
maalumu, hivyo asubiri na atarajie
thawabu (kutoka kwa Allah)”.
Alituma tena maombi yake kwake
kwa jina la Allah kuwa aende.
Aliinuka kuelekea katika nyumba
ya binti na pamoja naye ni Sa‘d bin
‘Ubadah, Mu‘adh bin Jabal, Ubayy
bin Ka‘b, Zayd bin Thaabit na
wengine . Alipofika alipewa
mtoto, akamuweka kwenye mapaja
yake na nafsi yake inahangaika.
Mtume akadondokwa machozi.
Sa‘d  akasema: “Ewe Mjumbe
wa Allah! Ni nini hiki?” Akasema

“Hii ni rehma Allah Huijaalia
katika nyoyo za waja Wake”. Na
katika riwaya nyingine: “Katika
nyoyo za Anaowataka miongoni
mwa waja Wake, hakika  Allah
hurehemu katika waja wake walio
warehemevu”36.
36 Ahmad, Al-Bukhari na Muslim.

30. Na Imepokewa kutoka kwa
Suhayb Mtume amesema:
“Kulikuwa na mfalme katika kaumu
zilizokuwa kabla yenu. Alikuwa na
mchawi, Alipozeeka alimwambia
mfalme, ‘Mimi nimezeeka, niletee
kijana nimfundishe uchawi’.
Akamletea kijana amfundishe. Huyu
kijana alipokuwa njiani akakutana na
mtawa. Akakaa kusikiliza maneno
yake yakampendeza. Hivyo
alipokuwa anakwenda kwa mchawi
anakaa kwa mtawa na kumsikiliza.
Anapokwenda kwa mchawi
anampiga. Alimshitakia hilo mtawa,
akamwambia: ‘Ukihofia mchawi Basi
hapo sema; Watu wangu
wamenichelewesha, na ukihofia
watu wako sema: Mchawi
amanichelewesha. Ilitokea (wakati
anaenda mjini) akatokea mnyama
mkubwa amezuia watu (njiani).  Kwa
hiyo akasema leo nitajua nani ni bora
zaidi mchawi au mtawa?”
Akachukua jiwe na kusema: ‘Ewe
Mola wangu ikiwa jambo la mtawa
lina kukupendeza kuliko jambo la
mchawi muuwe huyu mnyama
watu wapite’. Akamrushia jiwe
akamuua watu wakapita. Akamjia
mtawa akamueleza, Mtawa
akasema:...

‘Ewe mwanangu! Wewe leo
umekuwa bora kuliko mimi.
Jambo lako limefika daraja kubwa
niionayo. Bila shaka utatahiniwa,
Ukitahiniwa usinitaje’. Kijana
akawa anaponya vipofu na
mbalanga na kutibu watu maradhi
yote. Mshirika wa mfalme  aliye
kipofu. Akamletea zawadi nyingi,
akasema: ‘Hizi zote ni zako
ukinitibu’. Akasema: ‘Mimi siponyi
yeyote, mwenye kuponya ni Allah
Aliyetukuka. Ukimwamini Allah
nitakuombea Atakuponya’.
Alimuamini Allah, Allah
akamponya. Akaja kwa mfalme na
kuketi kama alivyokuwa akikaa.
Mfalme akamuuliza: Nani
amekurudishia kuona kwako?’
Akasema: ‘Mola wangu’. Akasema:
‘Una Mola zaidi yangu? Akasema:
‘Mola wangu na wako ni Allah’.
Mfalme akamshika hakuacha
kumuadhibu mpaka akamtaja
kijana. Akaletwa yule kijana,
Mfalme akasema: ‘Ewe kijana
wangu, uchawi wako umefika
kutibu vipofu na mbalanga, na
unafanya kadha wa kadha’.
Akasema: ‘Mimi siponyeshi yeyote,
mwenye kuponyesha ni Allah
Aliyetukuka’. Akamchukua
hakuacha kumuadhibu mpaka

akamtaja mtawa. Wakamleta mtawa,
akaambiwa: ‘Acha dini yako’.
Akakataa.  Ukaletwa msumeno
ukawekwa katikati ya kichwa chake,
akampasua nao akapasuka  vipande
viwili. Akaletwa kijana akaambiwa:
‘Rudi kwenye dini yako’. Akakataa.
Akamtoa pamoja na kundi la wafuasi
wake akasema: ‘Nendeni naye katika
jabali fulani pandeni jabalini, akiacha
dini yake, sawa! akikataa mtupeni.
Wakaenda nae wakapanda naye
jabali’. Akaomba: (kijana): ‘Ewe Mola
wangu! Nitosheleze dhidi yao!
upendavyo’. Jabali lilitikisika
wakaanguka,  akarudi kwa mfalme
anatembea, Mfalme akasema:
“Wenzako wamefanyaje?’ Akasema:
‘Allah amenitosha nao’. Akamtoa
kwa kundi la watu wake akasema:
‘Mchukueni katika kidau mtupeni
baharini’. Wakaenda naye,



42

Riyaadhus - Swalihiin

Akaomba: ‘Ewe Mola wangu!
Nisaidie upendavyo’. Safina ikazama
wakaghariki. Akarudi kwa mfalme
anatembea. Mfalme akamuuliza:
‘Wenzako wamefanyaje?”Akasema:
‘Allah amenitosheleza dhidi yao.’
Akamwambia mfalme: ‘Hakika
wewe si mwenye kuniua mpaka
ufuate (yote) nitakayokuamuru’.
Akasema: ‘Ni gani hayo?’ Akasema:
‘Wakusanye watu wote katika
wangwa mmoja, kisha unitundike
katika mtende. Kisha chukua mshale
kutoka kwenye ala yangu, kisha
uweke huo mshale katikati ya
upinde. Kisha sema: ‘Kwa jina la
Allah, Mola wa kijana kisha nirushie.
Kwa hakika ukifanya hivyo utaniua’.
Mfalme akakusanya watu katika
wangwa mmoja akamsulubu katika
mti. Kisha akachukua mshale
kwenye ala, akaweka mshale katikati
ya uta, kisha akasema, ‘Kwa jina la
Allah, Mola wa kijana, akamtupia’.
Mshale ulimdunga paji lake,
akaweka mkono katika paji lake
akafa. Watu wakasema: ‘Tumeamini
Mola wa kijana’. Mfalme akajiwa
akaambiwa: ‘Angalia, ulilokuwa
ukilihadhari ndio limetendeka.
Watu wote wameamini’. Mfalme
aliamrisha mahandaki yafukuliwe
katika pande zote za njia...

na zilipokuwa tayari moto ulikokwa
ndani yake. Pakasemwa: ‘Ambaye
hatarudi katika dini yake  mtieni
katika handaki, au ataamriwa
atumbukie’. Wakafanya hivyo
mpaka akaja mwanamke aliyekuwa
na mtoto. Mwanamke huyo alisita
kutumbukia mtoto akamwambia:
‘Ewe mamangu! Subiri kwani wewe
uko katika haki”37.

31. Imepokewa kutoka kwa Anas
ya kwamba Mtume alipita

kwenye kaburi akamkuta
mwanamke akilia, akamuambia:
“Mche Allah na usubiri”. Akasema
(yule mwanamke): “Niache mimi,
hakika wewe hujakumbwa na msiba
kama wangu”. Alisema hivi bila
kumjua anayezungumza naye.
Akaambiwa: “Aliyezungumza nawe
ni Mtume ”. Akaja mpaka kwenye
nyumba ya Mtume na hakukuta
mlinzi mlangoni, akasema:
“Sikukujua”. Akasema : “Hakika
subira ni pale unapokumbwa na
msiba kwa mara ya mwanzo”38.
Katika riwaya ya Muslim: “Akimlilia
mtoto wake”.

37 Muslim.
38 Al-Bukhari, Muslim, Abu Dawud na At-Tirmidhy.

32. Imepokewa kutoka kwa Abu
Hurayrah kwamba Mtume

amesema: “Allah, Aliyetukuka
husema, ‘Hakuna mja Wangu
Muumini anayesubiri na akawa na
matarajio ya thawabu pindi
Ninapomchukua kipenzi chake
katika watu wa dunia isipokuwa ni
kumuingiza Peponi”39.

33. Imepokewa kutoka kwa ‘Aishah
kwamba alimwuliza Mtume

kuhusu tauni. Mtume akampa
habari kuwa hiyo ilikuwa adhabu
Allah Aliyetukuka aliipeleka kwa
anaowataka. Allah huifanya rehema
kwa Waumini. Hivyo hakuna mja
anayepatikana na tauni kisha akakaa
katika mji wake huku akisubiri na
akitarajia thawabu kutoka kwa Allah
naye anafahamu kwamba hakuna
kinachompata isipokuwa Allah
alichomwandikia, anakuwa na
thawabu mfano wa shahidi”40.

39 Al-Bukhari.
40 Al-Bukhari.

34.  Imepokewa kutoka kwa Anas
kwamba, nimemsikia Mtume

akisema: “Hakika Allah
Aliyetukuka amesema: “Ninapo
mjaribu mja wangu kwa kipenzi
chake kisha akasubiri ninampa
badala yake Pepo”41.

35. Imepokewa na ‘Ataa’ bin Abu
Rabaah  kwamba, Ibn
‘Abbaas  aliniambia: “Je,
nikuonyeshe mwanamke wa
Peponi?” Nikasema: “Naam
(nionyeshe)”. Akasema: “Ni huyu
mwanamke mweusi alikuja kwa
Mtume na kusema: ‘Mimi nina
kifafa, na mimi ninafunukwa nguo.
Niombee Allah aniponeshe’.
Akasema Mtume : ‘Ukitaka
subiri na utapata Pepo, na ukitaka
nitamuomba Allah Aliyetukuka
akuponye’. Akasema: ‘Nitasubiri’.
Akasema: ‘Mimi nafunukwa nguo,
niombee Allah zisifunuke, Mtume

akamuombea”42.

41 Al-Bukhari na At-Tirmidhy.
42 Al-Bukhari na Muslim.

36. Imepokewa na Abu ‘Abdur-
Rahmaan ‘Abdillahi bin Mas‘uud

kwamba: “Inanijia taswira
kama namwangalia Mtume
akizungumza kuhusu Nabii
miongoni mwa Manabii ambaye
alipigwa na kaumu yake mpaka
akajeruhiwa na damu ikaanza
kumtoka na Akawa (huyu Nabii)
anaifuta hiyo damu na huku
anasema: ‘Ewe Mola wangu!
Wasamehe kaumu (watu) yangu
kwani wao hawajui”43.

37. Imepokewa na Abu Sa‘iid na
Abu Hurayrah kwamba
Mtume amesema: “Hapatikani
Muislamu na taabu wala maradhi
wala kubabaika wala huzuni wala
udhia wala kero hata mwiba
unapomwingia isipokuwa
hufutiwa kwayo madhambi yake
(madogo madogo)”

43 Al-Bukhari na Muslim.

38. Imepokewa na Ibn Mas‘uud
kwamba, nilimzuru Mtume

wakati alipokuwa na homa,
nikamwambia: “Ewe Mjumbe wa
Allah! Hakika wewe una homa
kali”. Akasema: “Ndio, mimi
huumwa kwa maumivu yaliyo
sawa na watu wawili miongoni
mwenu”. Nikasema: “Hiyo ni kwa
kuwa una ujira mara mbili”.
Akasema: “Ndio, kama
ulivyosema. Na hakuna Muislamu
ambaye atapatwa na udhia;
kuingiwa na mwiba na zaidi ya
hayo isipokuwa Allah humfutia
madhambi yake, na madhambi
yake hufutiwa kama majani
yanavyopuputika kutoka katika
mti”44.

39. Imepokewa na Abu Hurayrah
kwamba Mtume  amesema:

“Yeyote ambaye Allah anamtakia
kheri hupewa mtihani”45.

40. Imepokewa na Anas kuwa
Mtume amesema: “Asitamani
mmoja wenu mauti kwa sababu ya
madhara yaliyomsibu. Ikiwa
hapana budi kutamani mauti basi
aseme: ‘Ewe Mola wangu nipatie

44 Al-Bukhari na Muslim.
45 Al-Bukhari.

uhai ikiwa una kheri na mimi na
unifishe ikiwa kufa ni bora
kwangu”46.

41. Imepokewa na Abu ‘Abdillahi
Khabbaab bin Al-Aratt
kwamba: “Tulimlalamikia Mjumbe
wa Allah, alipokuwa amepumzika
kwenye kivuli cha Ka‘bah tukisema:
‘Kwa nini humuombi Atusaidie?
Kwa nini hutuombei?” Akasema :
“Hakika kabla yenu kulikuwa na
watu ambao walikuwa wakimshika
mtu na kumzika nusu katika shimo
na baadaye kumkata na kichwa
katikati na msumeno (na hivyo kuwa
sehemu mbili) na kumchana baina ya
nyama na mifupa yake na shanuo la
chuma. Lakini yote haya hayamfanyi
kutoka katika dini yake. Naapa kwa
Allah! Allah atakamilisha jambo hili
mpaka wakati utafika ambapo
msafiri atasafiri peke yake kutoka
Sana‘a mpaka Hadhramut bila ya
matatizo na woga wowote isipokuwa
kumuogopa Allah au mtu
kuwaogopea kondoo wake kwa
mbwa mwitu, lakini nyinyi (ni watu)
wenye haraka”47. Na katika riwaya
nyingine: “Naye alikuwa
amepumzika kwenye kivuli na
tulikuwa tumepata shida kubwa na
matatizo kutoka kwa washirikina”.

46 Al-Bukhari na Muslim.
47 Al-Bukhari, Abu Dawud na An-Nasai.

42. Imepokewa na Ibn Mas‘uud 
kwamba ilipokuwa Siku ya Hunayn
Mtume aliwapendelea watu katika
mgao, akampa al-Aqra‘ bin Haabis
ngamia mia, ‘Uyaynah bin Hisn mfano
wa hao na akawapa waheshimiwa
miongoni mwa Waarabu sehemu
kubwa (ya ngawira). Mtu mmoja
akasema: “Wallaahi, Hakika mgao huu
hakuna uadilifu ndani yake, na wala
haukufanywa kwa ajili ya Allah”.
Nikasema: “Wallahi, nitamwambia
Mtume . Nilimwendea Mtume na
kumweleza yaliyotokea. Uso wa
Mtume ulibadilika mpaka ukawa
mwekundu. Kisha akasema: “Nani
atafanya uadilifu ikiwa hakufanya
uadilifu Allah na Mtume Wake?” kisha
akasema: “Allah amrehemu Musa
aliudhiwa zaidi ya hivi akasubiri”.
Nikasema (katika nafsi yangu):
“Sitamwambia tena baada ya haya
habari yoyote.”48.

48 Ahmad, Al-Bukhari na Muslim.

43. Imepokewa kutoka kwa Anas
kwamba Mtume  amesema:

“Allah akimtakia mja Wake kheri
humpatia misukosuko mingi hapa
duniani. Na akimtakia mja Wake shari
basi humpa muda mrefu kwa zile
dhambi zake lakini atampatiliza Siku
ya Kiyama”. Na amesema Mtume :
“Hakika thawabu nyingi hupatikana
kwa mitihani mingi (anayopata mja).
Na hakika ya Allah Aliyetukuka
Akiwapenda watu basi huwapatia
mitihani. Yeyote atakayeridhia
mitihani, atakuwa na ridhaa ya Allah
na yeyote atakaye chukua basi ataonja
ghadhabu ya Allah”49.

44. Na imepokewa kutoka kwa Anas
kwamba: Abu Talhah

alikuwa na mtoto mgonjwa. Akatoka
Abi Talhah kwenda katika shughuli
zake na wakati huo kijana akaaga
dunia. Aliporudi Abu Talhah
aliuliza: “Kijana yu hali gani?”
Akasema Umm Sulaym, mama wa
mtoto huyo: “Kijana yuko katika hali
nzuri zaidi kuliko awali”. Baadae
alimuekea chakula cha usiku na
baada ya kula akamuingilia,

49 At-Tirmidhy, na akasema ni Hadithi Hasan. Hadithi hii ni dhaifu lakini ina ushahidi
kutokana na Hadithi iliyopokewa na at-Tabarani na al-Haakim kutoka kwa ‘Abdillahi
bin Mughaffal ; na ile ya At-Tabarani kutoka kwa ‘Ammaar bin Yaasir ;
na ile ya Ibn ‘Adiy kutoka kwa Abu Hurayrah . hadithi hizi zinaitilia nguvu na
kuifanya iwe sahihi.

(akajamiiana nae) Alipomaliza
shughuli hiyo, alimwambia:
“Tayarisha mazishi ya mtoto”.
Asubuhi Abu Talhah alikwenda kwa
Mtume na kumpasha habari.
Akasema : “Je, mlikuwa maharusi
jana usiku?” akasema: “Ndio”.
Akasema : “Ewe Mola wangu,
wabariki wao wawili (mume na
mke)”. Akazaliwa kijana, na hapo
Abu Talhah akaniambia: “Mpeleke
huyu kijana kwa Mtume ”. Abu
Talhah alichukua tende kidogo.
Mtume akauliza: “Je, una
chochote?” Akasema Abu Talhah:
“Ndio, nina tende kidogo”.
Mtume alichukua haba moja ya
tende, akaitafuna na baadae
akamlisha yule mtoto. Kisha
alimbariki na kumpatia jina la
‘Abdallah”50 Katika riwaya ya
Bukhari: “Amesema Ibn ‘Uyaynah:
‘Akasema mtu miongoni mwa
Ansaar, nimewaona watoto tisa (wa
‘Abdallah) kila mmoja wao amesoma
Qur’ani (wajuzi wa Qur’ani)”. Na
katika riwaya ya Muslim: “Alifariki
mtoto wa Abu Talhah kwa Umm
Sulaym. Aliiambia familia yake:
“Musimuelezee Abu Talhah kuhusu
kijana wake mpaka mimi
nimuhadithie”. Alirudi Abu Talhah,
naye akamuekea chakula cha usiku,

50 Al-Bukhari na Muslim.

akala na kunywa. Umm Sulaym
alivalia vizuri na kujipamba kuliko
ada yake. Akamwingilia. Alipoona
kuwa ametosheka naye, alisema:
“Ewe Abu Talhah! Waonaje lau kama
watu wamewakopesha na baadae
wakaikataa amana yao je, ni sawa
kwa wenye kukopeshwa kukataa
kuitoa hiyo amana?” Akasema:
“Haiwezekani”. Akasema: “Tafuta
thawabu kutoka kwa Allah kwani
mtoto wako amekufa”. Abu Talhah
akakasirika kwa hilo, kisha akasema:
“Umeniacha mpaka nimejichafua
kisha waniambia kuhusu
mwanangu”. Aliondoka mpaka
akafika kwa Mtume wa Allah
akamueleza hilo. Mtume  alisema:
“Allah Awabarikie usiku wenu”. Umm
Sulaym alishika mimba, kisha
Mtume akasafiri  akiwa nae,
Mtume alikuwa akirudi safari
haingii nyumbani Madinah usiku.
Walipokaribia Madinah alisikia
uchungu (wa kuzaa), Abu Talhah
akakaa naye na Mtume
akaendelea na safari yake. Abu
Talhah akaomba: “Ewe Mola wangu,
Unajua kuwa napenda kuwa na
Mtume anapotoka na kuwa naye
anaporudi. Hakika nimefungwa na

unaloliona”. Umm Sulaym akasema:
“Abu Talhah, Sisikii uchungu tena.
twende,”. Hivyo wakaendelea na
akazaa kijana alipofika Madinah.
Mamangu akaniambia: “Ewe Anas,
asinyonyeshwe na yeyote mpaka
umpeleke kwa Mtume ”. Ilipofika
asubuhi nilimpeleka mtoto kwa
Mtume . Na akaitaja hiyo Hadithi
kwa ukamilifu wake kama
ilivyotangulia.

45. Imepokewa na Abu Hurayrah
kuwa Mtume amesema:

“Mwenye nguvu si mwenye
kumwangusha mwenziwe, bali
mwenye nguvu ni mwenye kumiliki
nafsi yake anapoghadhibika”51.

46. Imepokewa na Sulaymaan bin
Surad kwamba: “Nilikuwa
nimekaa na Mtume mara watu
wawili wakaanza kutukanana, uso
wa mmoja wao ukabadilika kuwa
mwekundu na mishipa yake ikiwa
imevimba kwa hasira. Mtume
Akasema: “Najua maneno lau mtu
atayasema basi yote aliyokuwa nayo
yataondoka. Lau atasema:...

51 Al-Bukhari na Muslim.

‘A’udhu billahi minash Shaytaanir Rajiim
– Najilinda kwa Allah dhidi ya
shetani aliyelaaniwa, Yatamuondoka
alionayo”. Wakamwambia, akasema:
“Mtume amesema: ‘Jilinde kwa
Allah dhidi ya shetani aliyelaaniwa”52.

47. Imepokewa na Mu‘adh bin
Anas kwamba Mtume
amesema: “Yeyote anayezuia
hasira yake naye ni muweza wa
kulipiza, Allah Aliyetukuka
atamuita katika halaiki ya watu
Siku ya malipo mpaka Ampatie
fursa ya kuchagua Huuril ‘Ain
anayemtaka”53.

48. Imepokewa kutoka kwa Abu
Hurayrah kuwa kuna mtu54

alimwambia Mtume : “Niusie”.
Akasema : “Usighadhibike”. Yule
mtu akakariri mara nyingi. akasema:
Mtume : “Usighadhibike”55

52 Al-Bukhari na Muslim.
53 Abu Dawud, Ibn Majah na At-Tirmidhy, ambaye amesema hii ni Hadithi Hasan. Isnadi
yake ni Hasan.
54 Huyu mtu alikuwa ni ‘Uwaymir bin Maalik al-Ansari Al-Khazraji, maarufu kwa jina
la Abu Darda’ .
55 Al-Bukhari.

49. Imepokewa kutoka kwa Abu
Hurayrah kwamba Mtume
amesema: “Mitihani (balaa) itaendelea
kumfikia Muumini mwanamume na
mwanamke katika nafsi yake, watoto
wake, na mali yake mpaka
atakapokutana na Allah katika hali
ambayo hatakuwa na kosa lolote”56.

50. Imepokewa kwa Ibn ‘Abbaas
kwamba: “Alikuja ‘Uyaynah

bin Hisn akashukia kwa mtoto wa
ndugu yake, Hurr bin Qays, naye
alikuwa ni miongoni mwa walio
karibu na ‘Umar, wasomi walikua
wajumbe wa Baraza la Shura la
‘Umar  mshauri wake, wazee
au vijana. ‘Uyaynah akamwambia
mtoto wa nduguye: “Ewe mtoto wa
ndugu yangu, wewe una cheo mbele
ya Amiri niombee ruhusa ya
kuonana naye”. Alimuombea
ruhusa, Umar akamruhusu.
Alipoingia alisema: “Ewe mtoto wa
al-Khattab! Wallahi hutupi vitu vingi
wala hutuhukumu kwa uadilifu”.
‘Umar alighadhibika mpaka
akataka kumpiga. Hurr akasema:
“Ewe Amiri wa Waumini! Hakika
Allah Aliyetukuka alimwambia

56 At-Tirmidhy ambaye amesema ni Hadithi Hasan Sahiih. Isnadi yake ni Hasan.

Mtume Wake ; “Shikamana
na  kusamehe ,  na  amrisha
mema, na jitenge na majaahili”
(7:199), Na huyu ni miongoni
mwa majahili”. Wallahi, baada
tu ya Hurr kusoma Aya hii ,
‘Umar alitulia kwani alikuwa
akis imama v i l ivyo  ka t ika
Kitabu cha Allah”57.

51.  Imepokewa kutoka kwa Ibn
Mas‘uud kuwaMtume
a m e s e m a :  “ B a a d a  y a n g u
k u t a k u w a  n a  u b i n a f s i  n a
m a m b o  m ta kay oc h u k i a ” .
Wakasema: “Ewe Mjumbe wa
A l l a h ,  u n a t u a m u r u  n i n i ? ”
A k a s e m a : “ T e k e l e z e n i  haki
yenu (wajibu wenu) na muombeni
Allah mnayostahili ”58.

52. Imepokewa kutoka kwa Abu
Yahya Usayd bin Hudhayr

: “Mtu toka Ansaar alisema:
‘Ewe Mjumbe wa Allah!  Je ,
hunitumii kama ulivyomtumia
fulani?’, Akasema : ‘Hakika
nyinyi mtakumbana na ubinafsi
baada yangu, hivyo subirini
mpaka mtakapokutana nami
katika birika (chemchemi ya maji
Peponi)”59.

57 Al-Bukhari.
58 Al-Bukhari na Muslim.
59 Al-Bukhari na Muslim.

53. Imepokewa kutoka kwa Abu
Ibrahim ‘Abdillahi bin Abil Awf

kwamba Mtume katika
baadhi ya vita ambavyo ndani yake
alikutana na maadui alikuwa
anangoja mpaka jua linapopinduka
hapo alikuwa akisimama na
kuwahutubia anasema: “Enyi watu!
Msitamani kukutana na maadui, na
muombeni Allah awapatie afya.
Lakini mkikutana nao (maadui)
subirini na mjue kwamba Pepo ipo
chini ya vivuli vya panga”. Kisha
akasema : “Allahumma Muu-zilal
Kitab, Wamujriya Ssaha-bi, Waha-Zimal
Ahza-bi, Ihzimhum Wanswurna -
‘Alayhim” “Ewe Mola wangu,
Mteremshaji wa Kitabu, na
Mpelekeshaji mawingu, Mshindi wa
makabila61, Tusaidie tuwashinde
(maadui)”62.

61 Hizi ni zile Vita vya Khandaaq (Ahzaab – makundi ya makabila) ambazo zilitokea
mwaka wa 5 Hijriya. Na vita hivi vimetajwa kwa sababu makafiri walikuwa na idadi
kubwa pamoja na maandalizi makubwa, hivyo ushindi wa Waislamu ulitokana na
nguvu za Mwenyezi Mungu Pekee.
62 Al-Bukhari na Muslim.

63 Al-Bukhari, Muslim, Abu Dawud na At-Tirmidhy.

4 - Mlango wa Ukweli

Amesema Allah Aliyetukuka:
“Enyi mlioamini! Mcheni Allah, na
kuweni pamoja na wakweli”.
(9:119). Na amesema Aliyetukuka:
“Na wasemao kweli wanaume na
wanawake”. (33:35). Amesema
Aliyetukuka “… basi wakiwa ni
wakweli kwa Mwenyezi Mungu,
bila ya shaka itakuwa ni kheri
kwao”. (47:21).

54. Imepokewa kutoka kwa Ibn
Mas‘uud kwamba Mtume
amesema: “Hakika ukweli
unamuongoza mtu katika wema na
wema unampeleka mtu Peponi. Na
hakika mtu huendelea kusema
ukweli mpaka akaitwa na Allah
kuwa ni Mkweli. Na hakika uwongo
unapeleka kwenye uchafu, na uchafu
unampeleka mtu Motoni. Mtu
huusema uwongo mpaka
akaandikwa kwa Allah kuwa ni
muongo ”63

55. Imepokewa kutoka kwa Abu
Muhammad, Al-Hasan bin ‘Ali bin
Abu Taalib , mjukuu wa
Mtume na raihani (kipenzi) wake

kuwa alisema: “Nimehifadhi
kutoka kwa Mtume : ‘Acha lenye
kukutia shaka kwa lisilokutia
shaka64. Hakika ukweli ni utulivu na
uwongo ni shaka”

56. Imepokewa kutoka kwa Abu
Sufyaan Sakhr bin Harb katika
Hadithi ndefu kuhusu kisa cha Hiraql
Alisema Hiraql: “Anawaamuru nini?”
Akasema Abu Sufyaan: “Nikasema,
anasema: ‘Muabuduni Allah Peke
Yake wala msimshirikishe na chochote
, na muache wanayosema wazazi
wenu65  anatuamuru Swala, ukweli,
kujichunga na kuunganisha kizazi
(kwa kuunga udugu)”66.

64 Ahmad, At-Tirmidhy na An-Nasai. Isnadi yake ni Sahiih na ameisahihisha Ibn Hibbaan.
65 Hii ina maana pana nayo ni kuacha kila kitu walichokuwa wakifanya katika enzi za
Ujahiliyyah.
66 Ahmad, al-Bukhari na Muslim.

57. Imepokewa kutoka kwa Abu
Thaabit na yasemekana ni Abu
Sa‘iid – na yasemekana ni Abul Waliid
Sahl bin Hunayf, naye alishuhudia Badr

kwamba Mtume amesema:
“Yeyote atakayemuomba Allah
Aliyetukuka kufa shahidi kwa ukweli
(na ikhlasi), Allah humuweka cheo cha
mashahidi japokuwa amefariki
kitandani mwake”67.

67 Muslim.

58. Imepokewa kutoka kwa Abu
Hurayrah kwamba Mtume
amesema: “Mmoja miongoni mwa
Manabii waliotangulia alipokuwa
anajiandaa kwa Jihadi aliwaambia
watu wake: ‘Yeyote aliyeoa na
hajamleta mkewe kwake lakini ana
nia ya kufanya hivyo au yule
aliyejenga kuta za nyumba lakini
hajatia paa au yule aliyenunua
mbuzi au ngamia wenye mimba na
anangojea wazae basi anifuate kwa
kujiunga katika Jihadi’. Baada ya
hapa akaanza kuelekea na
mujahidina wake kwenye mji
aliokusudia. Alifika hapo karibu na
machweo au karibu na hapo,
akaliambia jua, ‘Hakika wewe
unafuata amri (za Allah) na mimi
pia nimeamriwa (kupigana). Ewe
Mola wangu! Lizuilie jua kwa ajili
yetu’. Jua lilishikwa (likawa
halitembei) mpaka Allah alipotupa

ushindi. Baada ya hapo ngawira
ikakusanywa na ukaja moto ili
uzichome lakini ngawira
haikuchomeka. Akasema : ‘Hakika
kuna mtu miongoni mwenu
aliyefanya hiyana kuhusu ngawira,
hivyo anibai mimi katika kila kabila
mtu mmoja’. Mkono wa mtu mmoja
ukakataa kubanduka juu ya mkono
wa yule Nabii. Akasema : ‘Kuna
mtu katika kabila lako ambaye
amefanya hiyana, hivyo watu wa
kabila lako waje kunibai’. Mikono ya
watu wawili au watatu wakashikwa
kwenye mkono wake. Akasema:
‘Miongoni mwenu yupo aliyefanya
hiyana’. Hapo walitoa dhahabu
mfano wa kichwa cha ng’ombe kwa
ukubwa. Wakaiweka juu ya ile
ngawira nyingine ukaja moto na
hivyo kuchoma vyote. Ngawira
haikuwa halali kwa yeyote kabla
yetu, kisha Allah Akatuhalalishia
ngawira Alipoona udhaifu wetu na
ajizi yetu (na kukosa hila), hivyo
Akatuhalalishia sisi”68.

68 Ahmad, Al-Bukhari na Muslim.

59. Imepokewa kutoka kwa Abu
Khaalid Hakiim bin Hizaam ,
Mtume amesema: “Wauzianao
wana  hiari kwa kuuziana kwao
madamu hawajaachana. Wakiwa
wakweli na kubainisha katika uuzaji
wao watabarikiwa katika kuuza
kwao, Na wakificha na kudanganya
biashara yao haitobarikiwa”69.

69 Al-Bukhari na Muslim.

5 - Mlango wa Ulinzi (Usimamizi) wa Allah.

Amesema Allah Aliyetukuka:
“Ambaye anakuona unapo simama,
na mageuko yako kati ya wanao
sujudu”. (26:218–219). Na Amesema
Aliyetukuka: “Naye yu pamoja
nanyi popote mlipo…”.(57:4). Na
Amesema tena Aliyetukuka:
“Hakika Mwenyezi Mungu
hakifichiki chochote Kwake, duniani
wala mbinguni”.(3:5). Na Amesema
tena Aliyetukuka: “Hakika Mola
wako Mlezi yupo kwenye mavizio
anawavizia”.(89:14).Na Amesema
tena Aliyetukuka: “(Mwenyezi
Mungu) anajua khiyana ya macho na
yanayo ficha vifua” . (40:19).

60. Imepokewa kutoka kwa ‘Umar
bin Al-Khattab kuwa: “Siku
moja tulipokuwa tumekaa na Mtume

ghafla alitokea mtu mwenye nguo
nyeupe, na nywele nyeusi sana:
Akaja mpaka akakaa mbele ya
Mtume akategemeza magoti yake
na magoti ya Mtume , na akaweka
vitanga vya mikono yake juu ya
mapaja yake, akasema: ‘Ewe
Muhammad! Nifahamishe kuhusu...

Uislamu’. Mtume akasema:
Uislamu ni kushuhudia kuwa
hakuna mola ila Allah, na kwamba
Muhammad ni Mtume wa Allah, na
kusimamisha Swalah, na kutoa
Zakah, na kufunga Ramadhani, na
kwenda Hija ukiweza kufanya
hivyo’. Akasema (yule mtu):
‘Umesema kweli’. Tukastaajabu
kwamba anauliza na kusadikisha
mwenyewe. Akasema: ‘Nifahamishe
kuhusu Imani’. Mtume akasema:
‘Ni kumuamini Allah, na Malaika
Wake, na Vitabu Vyake na Mitume
Yake, na Siku ya Mwisho, na
kuamini Qadari kheri yake na shari
yake’. Akasema: ‘Umesema kweli’.
Akasema: ‘Nifahamishe kuhusu
Ihsani’. Akasema: ‘Ni kumuabudu
Allah kama kwamba wamuona,
kwani ikiwa humuoni basi Yeye
akuona’. Akasema: ‘Hebu nipe
habari ya Kiyama’. Akasema:
‘Mwenye kuulizwa si mjuzi zaidi
kuliko mwenye kuuliza’. Akasema:
‘Hebu nipe habari ya alama zake’.
Akasema: ‘Ni pindi mjakazi
atakapomzaa bibi yake, na
kuwaona wasiovaa viatu, na wenda
uchi, mafukara, wachunga kondoo
wakijenga maghorofa marefu’.
Kisha akaenda zake. Nikangojea
muda mrefu. Kisha Mtume
akasema: ‘Ewe ‘Umar! Unamjua
aliyekuwa akiuliza?’ Nikamwambia:
‘Allah na Mtume Wake wajua zaidi’.

Akasema: ‘Hakika yeye ni Jibril,
amekujieni kukufundisheni Dini
yenu’70.”

61. Imepokewa kutoka kwa Abu
Dharr Jundub bin Junaadah na Abu
‘Abdir-Rahmaan Mu‘adh bin Jabal

kwamba Mtume wa Allah
amesema: “Mche Allah popote

pale ulipo. Na ufuatishe baya kwa
jema, litafuta (hilo baya) na
utangamane na watu kwa tabia
nzuri”71.

69 Muslim, At-Tirmidhy, Abu Dawud na An-Nasai.
70 At-Tirmidhy, na akasema ni Hadith Hasan na katika baadhi ya nuskha za Tirmidhy ni
Hasan Sahiih. Pia imenukuliwa na Ahmad na Ad-Darimiy, nayo ni Hadith Sahiih.

62. Imepokewa kutoka kwa Ibn
‘Abbas kwamba: “Siku moja
nilikuwa nyuma ya Mtume
akaniambia: ‘Ewe kijana!
Nitakufundisha maneno: Mjali
Allah Naye Atakuhifadhi. Mjali
Allah utampata Yuko nawe.
Ukimuomba muombe Allah;
ukitaka msaada taka msaada kwa
Allah. Na ujue kwamba hakika lau
watu wote wakikusanyika ili
wakunufaishe wewe kwa jambo
lolote, hawawezi kukunufaisha ila
kwa jambo alilokuandikia Allah; na
wakikusanyika ili kukudhuru kwa

lolote, hawawezi kukudhuru ila
kwa jambo alilokuandikia Allah.
Kalamu zimeshainuliwa, na kurasa
zimeshakauka”  Riwaya isiyokuwa
ya at-Tirmidhy Inasema: “Muhifadhi
Allah, utampata Yuko mbele yako.
Mjue Allah katika neema, Atakujua
katika shida. Ujue kwamba hakika
lenye kukukosa halikuwa ni la
kukupata, na la kukupata halikuwa
ni lenye kukukosa. Na ujue
kwamba ushindi waja kwa kusubiri
na kwamba faraji yaja baada ya
dhiki, na hakika baada ya zito huja
jepesi”72.

72 Isnadi yake ni Sahiih.
73 Ahmad na Al-Bukhari.

63. Imepokewa kutoka kwa Anas
kwamba: “Nyinyi mnafanya

amali mnaziona ni ndogo machoni
mwenu kuliko nywele, tulikuwa
tunazihesabu wakati wa Mtume
miongoni mwa madhambi yenye
kuangamiza”73.

64. Imepokewa kutoka kwa Abu
Hurayrah kwamba Mtume

amesema: “Hakika, Allah
Aliyetukuka ana ghera, na ghera ya
Allah Aliyetukuka, ni mtu kuendea
aliyomharamishia”74.

74 Al-Bukhari na Muslim.

65. Imepokewa kutoka kwa Abu
Hurayrah kuwa alimsikia
Mtume akisema: “Watu watatu
katika Bani Israili; mkoma, chongo na
kipara, Allah alitaka kuwajaribu.
akawatumia malaika,  akaenda kwa
mkoma akamwambia: ‘Kitu gani
unachopenda zaidi?’ akasema:
“Rangi nzuri na ngozi nzuri na
liniondoke ambalo watu wananiona
nalo kinyaa”. Malaika akamgusa
ugonjwa wake ukaondoka, akapewa
rangi nzuri. akasema: “ni mali gani
bora kwako?” akaulizwa:  “ngamia
au ng’ombe”. -Msimulizi anashaka-.
Akapewa ngamia mwenye mimba,
akamwambia: “Allah akubariki kwa
hilo”. Akaenda kwa kipara akasema:
“Ni kitu gani unachokipenda sana?”
akasema: Nywele nzuri na
liniondoke hili ambalo watu
wananiona nalo kinyaa. akamgusa
ikamuondokea, akapewa nywele

nzuri. Akaulizwa: “Ni mali gani
bora kwako?” akasema: ‘ng’ombe’.
akapewa ng’ombe mwenye mimba
akamwambia: “Allah akubariki
kwa hilo”. Akaenda kwa chongo
akaulizwa: “ni kitu gani
unachokipenda sana?” akasema:
“Allah kurudisha macho yangu
nione watu”. Malaika akamgusa
Allah akamrudishia kuona.
Akaulizwa: “Ni mali gani bora
kwako?” akasema: “kondoo”.
akapewa kondoo mwenye mimba.
hawa wawili wakapata faida, na wa
tatu akazaa. Huyu akawa na bonde
la ngamia, na huyu bonde la
ng’ombe, na yule la kondoo. Kisha
Malaika akaja  kwa  mkoma kwa
sura na umbo lake, akamwambia:
“Mimi masikini hela zimenikatikia
safarini mwangu. Sina njia leo, ila
kwa Allah na kwako. Nakuomba
kwa jina la Aliyekupa rangi nzuri,
ngozi nzuri na mali, unipe ngamia
atakayenifikisha safari yangu”.
Akamjibu: “Haki nyingi”,
Akamwambia: Kana kwamba
nakujua. Wewe si yule mkoma
ukikimbiwa na watu, fukara Allah
akakupa?. “Akasema: “Nimerithi
mali hii toka kwa wazee wangu”.
akasema: “Ukiwa Mwongo Allah

akurudishe ulivyokuwa”. Akamjia
kipara kwa sura na umbile lake,
akamwambia kama alivyomwambia
wa mwanzo; akajibu kama wa awali.
Akamwambia: “Ukiwa  muongo
Allah akurudishe ulivyokuwa”.
Akaenda kwa chongo kwa sura na
umbile lake lile lile akasema: “mtu
masikini nimekatikiwa na njia
safarini sina njia leo ila kwa Allah
kisha kwako. Nakuomba kwa
aliyekurudishia macho, unipatie
kondoo anifikishe safari yangu”.
Akasema: “Nilikuwa chongo Allah
kanirudishia macho yangu, chukua
utakacho acha utakacho, Wallahi
sitakuzuia leo kuchukua kwa Allah”.
Akasema: “Kaa na mali yako
mmejaribiwa, Allah amekuridhia, na
amewakasirikia wenzako wawili”.75

75 Al-Bukhari na Muslim.

76 Ahmad, At-Tirmidhy na Ibn Majah, na At-Tirmidhy akasema ni Hadithi Hasan. Na
katika Isnadi yake yupo Abu Bakr bin ‘Abdallah bin Abi Maryam al-Ghassaaniy naye ni
dhaifu. Na ameipokea al-Haakim na kuisahihisha kufuata masharti ya Bukhari. Lakini
Adh-Dhahabiy alimrudi kwa kusema: “Naapa kwa Allah, haiwezekani kuwa hivyo
kwani Abu Bakr hana hakika?
77 Hadith Hasan kutoka kwa At-Tirmidhy. Lakini inatiliwa nguvu na Hadith
iliyonukuliwa na Ahmad na At-Tabarani kutoka kwa Hasan bin ‘Ali , na ya al-
Haakim kutoka kwa Abu Bakr , na ya Al-Haakim kutoka kwa ‘Ali bin Abu
Taalib , na ya at-Tabarani kutoka kwa Zayd bin Thaabit na ya Ibn ‘Asaakir
kutoka kwaAl-Haarith bin Hishaam . Hivyo Hadith hii ni Sahiih kwa ushahidi
wote huu.
78 Ahmad, Abu Dawud, Ibn Maajah na At-Tayaalisi. Katika Isnadi yake yupo Dawud bin
Yaziid al-Awdawi ambaye ni dhaifu na mwalimu wake ambaye ni ‘Abdur-Rahmaan al-
Masli hajulikani.

66. Imepokewa kutoka kwa Abu Ya‘la
Shaddaad bin Aws kwamba
Mtume amesema: “Mwenye busara
ni anayeitizama na kuifanyia hesabu
nafsi yake, na akafanya amali ya
kumsaidia yeye baada ya mauti na
mjinga (mwenye ajizi) ni mwenye
kufuata matamanio ya nafsi yake na
akatarajia kulipwa na Allah”76.

67. Imepokewa kutoka kwa Abu
Hurayrah kwamba Mtume
wa Allah amesema: “Miongoni
mwa uzuri wa Uislamu wa mtu ni
kuliacha lisilomhusu”77.

68. Imepokewa kutoka kwa ‘Umar
kwamba Mtume amesema:

“Hataulizwa mtu sababu ya kumpiga
mkewe”78.

6 - Mlango katika Uchamungu

Amesema Allah Aliyetukuka: “Enyi
mlioamini! Mcheni Allah kama
ipasavyo kumcha”. (3:102). Na
amesema Allaah Aliyetukuka:
“Mcheni Allah muwezavyo” .(64: 16).
Na amesema Aliyetukuka: “Enyi
mlioamini! Mcheni Allah na semeni
maneno ya haki”. (33:70)., Na amesema
Aliyetukuka: “Na anayemuogopa
Allah, (Allah) humtengenezea njia ya
kuokoka (katika kila balaa). Na humpa
riziki kwa namna asiyoitazamia”.
(65:2–3). Na amesema Aliyetukuka:
“Enyi mlioamini! Mkimcha Allah
atakupeni  upambanuzi baina ya haki
na batili na Atakufutieni makosa yenu
na kukusameheni. Na Allah ni Mwenye
fadhila kubwa kabisa”. (8:29).

69. Imepokewa kutoka kwa Abu
Hurayrah kwamba: “Palisemwa
:‘Ewe Mjumbe wa Allah! Ni nani
mtukufu wa watu?’ Akasema:
‘Mwenye kumcha Allah zaidi’.
Wakasema: ‘Hatukuulizi jambo hili’.

Akasema: ‘Nabii Yusuf alikuwa
Mtume wa Allah, mtoto wa Mtume
wa Allah, mtoto wa Mtume wa Al-
lah mtoto wa Khaliilullah (kipenzi cha
Allah)’. Wakasema: ‘Hatukuulizi
jambo hili’. Akasema: ‘Je, munauliza
kuhusu Waarabu walio bora? Wale
waliokuwa bora katika ujahiliyyah
ndio bora katika Uislamu wakiwa
wajuzi katika hukumu za kisheria”.79

70. Imepokewa kutoka kwa Abu Sa‘iid
Al-Khudriy kwamba Mtume

 amesema: “Hakika maisha ya
dunia ni matamu na kijani. Na hakika
Allah amewafanya nyinyi kuwa
makhalifa humo, Anawatizama
mutafanya nini. Hivyo tahadharini na
dunia na wanawake, kwani fitna ya
kwanza kwa Bani Israili ilikuwa katika
wanawake”.80

71. Imepokewa kutoka kwa Ibn
Mas‘uud kwamba Mtume
alikuwa akisema: “Allahumma Inniy As-
alukal huda-wattuqaa, wal afafa wal ghina”
“Ewe Mola wangu! Nakuomba
uniongoze na unipatie taqwa na
uniepushe na zinaa na unipe utajiri”81.

79 Al-Bukhari na Muslim.
80 Al-Bukhari na Muslim, na hii ni lafdhi ya Muslim.
81 Al-Bukhari.

72. Imepokewa kutoka kwa Abu Tariif
‘Adiy bin Haatim At-Twaa’iy 
kwamba: “Nimemsikia Mjumbe wa
Allah akisema: ‘Yeyote anayeapa
(kwa kula yamini) kisha akaona jambo
jengine bora zaidi (linalompeleka yeye
kuwa karibu na Allah), basi atende lile
lililo bora kwa uchaji Allah”82.

73. Imepokewa kutoka kwa Abu
Umamah Sudayy bin ‘Ajlaan Al-
Baahily kwamba: “Nilimsikia
Mjumbe wa Allah akihutubu
wakati wa Hija ya Kuaga, akisema:
‘Mcheni Allah, na swalini Swalah
zenu tano (za faradhi), na mufunge
mwezi wenu (wa Ramadhani), na
mutoe Zakah kwa mali yenu, na
muwatii viongozi wenu, mutaingia
Pepo ya Mola wenu mlezi”.83

82 Muslim.
83 At-Tirmidhy, ambaye amesema ni Hadith Hasan..

7 - Mlango wa Yakini na Kumtegemea Allah

Allah Aliyetukuka Amesema: “Na
Waumini walipo yaona makundi,
walisema: Haya ndiyo aliyo tuahidi
Mwenyezi Mungu na Mtume Wake. Na
Mwenyezi Mungu na Mtume wake
wamesema kweli. Na hayo
hayakuwazidisha ila Imani na utiifu”.
(33:22). Na Amesema Aliyetukuka:
“Walio ambiwa na watu: Kuna watu
wamekukusanyikieni, waogopeni!
Hayo yakawazidishia Imani,
wakasema: Mwenyezi Mungu
anatutosha, naye ni mbora wa
kutegemewa. Basi wakarudi na neema
na fadhila za Mwenyezi Mungu.
Hapana baya lilio wagusa, na
wakafuata yanayo mridhi Mwenyezi
Mungu. Na Mwenyezi Mungu ni
Mwenye fadhila kuu” . (3: 173 – 174).Na
Amesema Aliyetukuka: “Na mtegemee
Aliye Hai, ambaye hafi”. (25:58). Na
amesema Aliyetukuka: “Na juu ya
Mwenyezi Mungu ndio wategemee
Waumini”. (14:11). Na Amesema
Aliyetukuka: “Na ukisha kata shauri
basi mtegemee Mwenyezi Mungu…”.
(3:159). Na aya katika kuamrisha
kemtegemea Allah ni nyingi na
zinajulikana. Na Amesema
Aliyetukuka: “Na anaye mtegemea



75

Riyaadhus - Swalihiin

Mwenyezi Mungu Yeye humtosha”. (65:
3).Na Amesema Aliyetukuka: “Hakika
Waumini ni wale ambao anapo tajwa
Mwenyezi Mungu nyoyo zao hujaa
khofu, na wanapo somewa Aya zake
huwazidisha Imani, na wakamtegemea
Mola wao Mlezi”.(8: 2).

74. Imepokewa kutoka kwa Ibn
‘Abbaas kwamba Mtume

amesema: “Nilionyeshwa ummah
zilizopita. Nikamuona Nabii pamoja
naye kikundi kidogo, na Nabii
mwengine pamoja naye mfuasi au
wawili, na Nabii hana yoyote, Mara
nikaonyeshwa kundi kubwa,
nikadhania ni ummah wangu.
Nikaambiwa: ‘Huyu ni Musa na
kaumu yake, lakini tazama upande
mwingine’. Nikaona kundi kubwa
sana, nami nikaambiwa: ‘Huu ni
ummah wako, pamoja nao kuna
watu sabini elfu watakaoingia
Peponi bila hesabu wala adhabu’.”
Kisha akasimama na kuingia katika
chumba chake. Masahaba
wakaongea juu ya watakaoingia
Peponi bila hesabu wala adhabu.
Wakasema baadhi yao:...

“Huenda ni waliosuhubiana na
Mtume ”. Wakasema wengine:
“Huenda ni waliozaliwa katika
Uislamu na hawakumshirikisha
Allah na chochote”. Wakataja
mambo mengi. Akatoka Mtume
na kusema: “Mnajadiliana nini?”
Wakamueleza, Akasema: “Hao ni
ambao kwamba hawafanyi Ruqyah,
wala hawawataki wengine
wawafanyie, wala hawaoni nuksi
kwa ndege, bali humtegemea Mola
wao”. Akasimama ‘Ukkaashah bin
Muhswin na kusema: “Niombee
Allah anijaalie miongoni mwao”.
Akasema : “Wewe ni miongoni
mwao”. Kisha akasimama mtu
mwingine akasema: “Niombee
Allah anijaalie miongoni mwao”.
Mtume akasema: “‘Ukaashah
amekutangulia kwa hilo”84

84 Al-Bukhari na Muslim.

75. Imepokewa tena kutoka kwa Ibn
‘Abbaas kwamba Mtume
alikuwa anasema: “Ewe Mola
wangu kwako nimenyenyekea,  na
Wewe nimekuamini, na juu yako
nimetegemea, na Kwako
ninagombana, na kwako wewe
nimerudi, Ewe Mola wangu!
Ninajilinda kwa Utukufu Wako,
hakuna mola isipokuwa Wewe,

usinipoteze, Wewe ni Hai uhai
ambae hufi, na majini na watu
wanakufa85”

76. Imepokewa tena kutoka kwa Ibn
‘Abbaas kwamba: “Allah
anatutosha, naye ni mbora wa
kutegemewa, aliyasema Maneno
haya Nabii Ibrahim alipotiwa motoni,
akayasema Mtume ” Waliposema:
“Watu wamekukusanyikieni,
waogopeni! Hayo yakawazidishia
Imani wakasema: Allah anatutosha,
naye ni mbora wa kutegemewa’86".
Katika riwaya yake kutoka kwa Ibn
‘Abbaas kwamba: “Maneno
ya mwisho ya nabii Ibrahim
alipotiwa motoni yalikuwa: ‘Allah
anatutosha, naye ni mbora wa
kutegemewa’”.

85 Al-Bukhari na Muslim, na hii ni lafdhi ya Muslim.
86 Al-Bukhari.
87 Muslim.

77. Imepokewa  kutoka kwa Abu
Hurayrah kwamba Mtume

amesema: “Wataingia Peponi
watu nyoyo zao ni mfano wa nyoyo
za ndege”87.

88 Al-Bukhari na Muslim

78. Imepokewa kutoka kwa Jaabir
kwamba yeye alifuatana na

Mtume Katika vita katika
sehemu ya Najd. Vita vilipo
malizika alirudi pamoja naye.
Walifikiwa na mchana katika bonde
lililojaa miti ya miba, sehemu
ambayo Mtume alishuka (ili
watu wajipumzishe). Masahaba
wakatawanyika kutafuta  kivuli
katika miti. Mtume akaelekea
katika mti na kutundika upanga
kwenye kitagaa cha mti huo. Sote
tukalala, mara Mtume akatuita
na tulipofika tukamuona bedui
pamoja naye. Akasema : “Mtu
huyu alichukua upanga wangu
nami nimelala. Nikaamka na
kumuona akiwa na upanga
mkononi mwake, akasema: ‘Ni
nani atakayekulinda nisikuue?”
Nikasema: “Allah – mara tatu”.
Mtume hakumpatia adhabu
yoyote kisha akakaa88. Katika
riwaya nyingine, amesema Jaabir:
“Tulikuwa pamoja katika Vita vya
Dhaatir Riqaa‘ na tulipokuwa
tukifika katika mti wenye kivuli
tukimwachia Mtume . Akaja mtu
miongoni mwa washirikina na
upanga wa Mtume umetundikwa
katika mti. Huyo mtu aliuchukuwa
na kumwambia Mtume :

“Unaniogopa mimi?” Akasema:
“Sikuogopi”. Akasema: “Nani
atakayekuzuilia na mimi?” Akasema

: “Allah”. Katika riwaya ya Abi
Bakr Ismaili katika Sahiih yake:
Alisema (yule mshirikina): “Nani
atakaye kuzuia dhidi yangu?”,
Akasema : “Allaah”. Upanga
ukaanguka mkononi mwake.
Mtume akauchukua akasema:
“Nani atakuzuilia nami?” Akasema:
“Kuwa mtekaji bora, akasema:
Akasema : “Unashuhudia kwamba
hapana mola ila Allah nami  ni
Mtume wa Allah?”, Akasema:
“Hapana, ila mimi nakuahidi kuwa
sitakupiga vita wala siwi na watu
wanaokupiga vita, Akamwacha;
Akajia watu wake akasema:
“Nimetoka kwa mbora wa watu”.

79. Imepokewa kutoka kwa ‘Umar
kwamba: “Nimemsikia Mtume

akisema: “Lau kama nyinyi
mngemtegemea Allah haki ya
kumtegemea basi Angekuruzukuni
kama Anavyo waruzuku ndege,
wanatoka asubuhi wakiwa na njaa na
wanarudi jioni wakiwa wameshiba”89.

89 Ahmad, Ibn Maajah na At-Tirmidhy, ambaye amesema ni Hadith Hasan. Isnadi yake ni
Sahihi na imesahihishwa na Al-Haakim. Amesema as-Suyuuti katika kitabu chake
Quutal Mughtadhiy: “Hapana dalili katika Hadithi hii kuonyesha ya kwamba mtu akae
bila kutafuta njia ya kupata ajira. Bali hii ni dalili ya mtu kutafuta riziki kwani ndege
wanatoka asubuhi kutafuta riziki na makusudio ya Allah kuhusu jambo hili naye Anajua

80. Imepokewa kutoka kwa Abu
‘Umarah Al-Baraa bin ‘Aazib 
kwamba Mtume amesema: “Ewe
Fulani! Unapokwenda katika firasha
yako ili kulala sema, ‘Ewe Mola
wangu! Mimi nimenyenyekea
Kwako,90 na nimeelekeza uso wangu
Kwako, na nimeliweka jambo langu
Kwako, na nimeweka mgongo
wangu Kwako ili unisaidie (na
unihifadhi) kwa upendo mkuu
Wako na kukuogopa. Hakuna
anayeweza kukukimbia wala kupata
usalama isipokuwa Kwako.
Nimeamini Kitabu Chako
ulichokiteremsha na Mtume Wako
uliomtuma’. Kwani ukifa katika
usiku wako utakufa katika fitrah
(maumbile ya Uislamu), na ukiamka
utaamka kwa kheri”91 Katika riwaya
nyingine katika sahihi mbili toka kwa
Al-Baraa; Mtume aliniambia:
Unapoenda kulala tawadha udhu
wako wa  Swala, kisha lala upande
wako wa kuume, na useme;......
Akataja mfano wake Kisha akasema:
‘Yafanye ni mwisho ya unachosema”.

zaidi ni: ‘Lau mutamtegemea Allah Aliyetukuka kwa kwenda na kuja kwao na kutekeleza
mambo yao na kuona kuwa kheri yote ipo mkononi Mwake. Hivyo hawatakuwa ni
wenye kuondoka isipokuwa kwa usalama na ukwasi kama ndege wanavyoondoka
wakiwa na njaa na kurudi wakiwa wameshiba. Lakini wao wanatumia nguvu zao,
wanafanya ghushi na wanadanganya na hawapeani nasaha, na hii ni kinyume cha
tawakkul.
90 Ninatii hukmu Yako, ninaridhia kwa Uliyoniandikia, nimekinai na Kudura Yako.
91 Al-Bukhari na Muslim.

81. Imepokewa kutoka kwa Abu Bakr
As-Siddiiq ‘Abdillahi bin ‘Uthman ibn
‘Aamir ‘Umar bin Ka‘b Sa‘d Taym bin
Murrah bin Ka‘b bin Luayy bin Ghaalib
Al-Qurashiy At-Taymiy –yeye,
babake na mamake ni Masahaba

amesema: “Niliangalia miguu
ya washirikina tulipokuwa katika
pango nao walikuwa juu ya vichwa
vyetu. Nikasema: ‘Ewe Mjumbe wa
Allah! Lau mmoja wao atatizama chini
ya miguu yake atatuona’. Mtume
Akasema: ‘Ewe Abu Bakr! Unadhania
nini kwa wawili, watatu wao akiwa
Allah?”92

82. Imepokewa kutoka kwa Mama
wa Waumini, Umm Salamah, na
jina lake ni Hind bint Abi Umayyah
Hudhayfah al-Makhzuumiyyah
kwamba Mtume alipokuwa
akitoka nyumbani kwake alikuwa
akisema: “Kwa jina la Allah!
Ninamtegemea Allah. Ewe Mola
wangu najilinda Kwako nisije
kufanya makosa au kupotezwa
(kwenda kombo), au kupiga hatua
mbaya au kukosea, au kudhulumu
au kudhulumiwa, au kukosa

92 Al-Bukhari na Muslim.

heshima kwa mtu au kukosewa
heshima”93.

83. Imepokewa kutoka kwa Anas
kwamba Mtume amesema:

“Yeyote mwenye Kusema – yaani
pindi anapotoka nyumbani kwake;
‘Kwa jina la Allah, nimemtegemea
Allah na hakuna uwezo wala nguvu
isipokuwa kwa Allah’. Anaambiwa:
‘Umeongozwa na umelindwa na
umeokolewa’. Shetani wakati huo
humkimbia (humwondokea)”94.
Ameongeza Abu Dawud: “Anasema:
yaani shetani kwa shetani
mwenziwe, ‘Utamwezaje mtu
ambaye ameongozwa na kulindwa
na aliyeokolewa?’’

93 Hadithi Sahiih iliyopokewa na Abu Dawud, at-Tirmidhy, an-Nasai, Ahmad na Ibn
Majah. At-Tirmidhy amesema hii ni Hadithi Hasan Sahiih. Isnadi yake ni Sahiih.
94 Abu Dawud, At-Tirmidhy na An-Nasai na wengineo. Amesema At-Tirmidhy kuwa hii
ni Hadith Hasan.  Ameisahihisha Ibn Hibbaan.

84. Imepokewa kutoka kwa Anas
kwamba: “Kulikuwa na

ndugu wawili katika enzi ya
Mtume Mmoja wao alikuwa
akija kwa Mtume na mwengine
alikuwa akitizama biashara yake.
Huyu mfanyi biashara alimshitakia
nduguye kwa Mtume kuwa
hafanyi kazi. Akasema : ‘Huenda
ukawa wewe unaruzukiwa kwa
sababu yake’.95”

95 At-Tirmidhy kwa Isnadi Sahiih kulingana na sharti za Muslim.

8 - Mlango wa Istiqaamah (Kuwa Imara)

Amesema Allah Aliyetukuka:
“Basi, simama sawa sawa kama
ulivyoamrishwa, …”. (11: 112).
Amesema Allah Aliyetukuka:
“Hakika walio sema: Mola wetu ni
Allah!  Kisha wakanyooka, Malaika
huwateremkia wakawaambia:
Msiogope, wala msihuzunike;
nanyi furahini kwa Pepo mliyo
kuwa mkiahidiwa. Sisi ni vipenzi
vyenu katika maisha ya dunia na
katika Akhera, na humo mtapata
kinacho tamaniwa na nafsi zenu,
na humo mtapata mtakavyo
vitaka, takrima itokayo kwa
Mwenye kusamehe, Mwenye
kurehemu”. (41:30–32).“Hakika
walio sema: Mola wetu Mlezi ni
Mwenyezi Mungu; kisha
wakatengenea, hawatakuwa na
khofu, wala hawatahuzunika. Hao
ndio watu wa Peponi, watadumu
humo, kuwa ni malipo kwa waliyo
kuwa wakiyatenda”. (46:13- 14).

85. Imepokewa kutoka kwa Abu
‘Amri imesemwa ni Abu
‘Amrah, Sufyaan bin ‘Abdillahi:
“Nilisema: ‘Ewe Mtume wa
Mwenyezi Mungu, niambie neno
katika Uislamu sitamuuliza yeyote

96 Muslim.
97 Muslim.

zaidi yako’. Akasema: ‘Sema:
Nimemuamini Allah, kisha
nyooka”96

86. Imepokewa kutoka kwa Abu
Hurayrah ; Mtume  amesema:
“Karibianeni, na imarikeni. Na jueni
kuwa hataokoka yoyote miongoni
mwenu  kwa amali yake”. Wakasema:
“Hata wewe ewe Mjumbe wa Allah?”
Akasema: “Hata mimi isipokuwa
anifunike Allah kwa  rehema na fadhila
toka Kwake ”97

9 - Mlango katika Kufikiria Ukubwa wa Viumbe vya
Allah Taalaa, Kuisha Dunia, Vitisho vya Akhera na

Hali zake, Upungufu wa Nafsi, Kuinyoosha na
Kuiweka katika Istiqamah

Amesema Allah Aliyetukuka:
“Sema: Mimi nakunasihini kwa
jambo moja,  msimame kwa ajili ya
Mwenyezi Mungu, wawili-wawili na
mmoja-mmoja; kisha mfikiri...”. (34:
46). Amesema Allah Aliyetukuka:
“Hakika katika kuumbwa mbingu
na ardhi na kukhitalifiana usiku na
mchana ziko Ishara kwa wenye
akili, Ambao humkumbuka
Mwenyezi Mungu wakiwa wima na
wakikaa kitako na wakilala98, na
hufikiri kuumbwa mbingu na ardhi,
wakisema: Mola wetu Mlezi!
Hukuviumba hivi bure. Subhanaka,

98 Amesema Ibn Al-Jawzi ya kwamba katika kukumbuka huku kuna kauli tatu:
Ya kwanza: Hii ni dhikri katika Swalah. Mtu huswali kwa kusimama akiwa hawezi
basi huswali kwa kukaa na akiwa hawezi basi kwa kulala. Hii ni kauli ya ‘Ali na Ibn
Mas‘ud na Ibn ‘Abbaas na Qataadah .

Umetakasika! Basi tukinge na
adhabu ya Moto” (3:190–
191).Amesema Allah Aliyetukuka:
“Je! Hawamtazami ngamia jinsi
alivyoumbwa? Na mbingu jinsi
ilivyo inuliwa?, Na milima jinsi
ilivyo thibitishwa? Na ardhi jinsi
ilivyo tandazwa? Basi kumbusha!
Hakika wewe ni Mkumbushaji” (88:
17–21). Amesema Aliyetukuka:
“Kwani hawakutembea katika
ardhi wakaona..... ” (47:10).

Ya pili: Hii ni dhikri katika Swalah na Ibadah nyenginezo. Na hii ni kauli ya kipote cha
Wafasiri wa Qur’ani.
Ya tatu: Hiyo ni hofu, na maana yake ni kuwa wanamuogopa Allah wakiwa
wamesimama katika kutekeleza mambo yao, wakiwa wamekaa na wakilala kwa ubavu.

10 - Mlango wa Kushindana katika Amali Njema na
Kuhimizana katika Hilo na Kuondoka kwa Dunia na

Vitisho vya Akhera

Amesema Allah Aliyetukuka:
“…Basi shindanieni mema...” .(2: 148)
“ Na yakimbilieni maghfira ya Mola
wenu Mlezi, na Pepo ambayo upana
wake ni mbingu na ardhi, iliyo
wekwa tayari kwa wachamngu”. (3:
133)

87.  Ya Kwanza: Imepokewa kutoka
kwa Abu Hurayrah kwamba
Mtume amesema: “Kimbilieni amali
njema,  kwani kuna fitna kama usiku
wa giza totoro. Mtu anaamka asubuhi
akiwa Muumini na huchwewa akiwa
kafiri, na anachwewa akiwa Muumini
na hupambazuka akiwa kafiri. Anauza
dini kwa pato la kidunia”99.

99 Ahmad, Muslim, At-Tirmidhy na Ibn Hibbaan.

88. Ya Pili: Imepokewa kutoka kwa
Abu Sirwa‘ah ‘Uqbah ibn al-Haarith
kwamba: “Niliswali Alasiri nyuma
ya Mtume Madinah. Alitoa
salamu kisha aliinuka  haraka na
kukata safu za watu akielekea
katika baadhi ya vyumba vya
wakeze. Watu walifadhaishwa na
haraka hii ya Mtume . Alipotoka
aliona watu wamestaajabu kwa
haraka yake. Akasema: ‘Nilikumbuka
kipande cha dhahabu, nikaona vibaya
kubaki nacho, hivyo nikaamrisha
kigawanywe’”100. Katika riwaya yake:
“Nilikuwa nimeacha dhahabu ya
sadaka nyumbani nikachukia kulala
nacho”.

100 Ahmad na Al-Bukhari.
101 Ahmad, Al-Bukhari na Muslim.

89. Ya Tatu: Imepokewa kutoka kwa
Jaabir kwamba: “Mtu mmoja
alimuuliza Mtume siku ya Uhud:
‘Unaonaje mimi nikiuliwa nitakuwa
wapi?’ Akasema: ‘Peponi”. Akatupa
tende zilizokuwa mkononi mwake.
Kisha akapigana hadi akauwawa ”101.

90. Ya Nne: Imepokewa kutoka kwa
Abu Hurayrah kwamba:
“Alikuja mtu kwa Mtume na
kumwuliza ewe Mjumbe wa Allah

ni Sadaka gani iliyo na malipo
bora zaidi? Akasema: ‘Ni kutoa
Sadaka ukiwa mzima mpenda mali,
na unaogopa ufukara na unataraji
utajiri, Usicheleweshe Sadaka hadi
roho imefika kooni, unasema: Ya
Fulani ni kadha, na fulani ni kadha,
wakati tayari fulani ni chake”102.

91. Ya Tano: Imepokewa kutoka
kwa Anas kwamba Mtume

alichukua upanga Siku ya Uhud
na kusema: “Nani atauchukua huu
(upanga) kutoka kwangu?” Kila
mmoja alinyoosha mkono wake
huku akisema: “Mimi, mimi”.
Akasema: “Nani atauchukua na
kuupa haki yake?” Kila mmoja
akasita. Akasema Abu Dujaanah

103:“Mimi nitauchukua kwa
haki yake”. Akaua nao washirikina
wengi 104.

102 Ahmad, Al-Bukhari na Muslim.
103 Jina lake hasa ni Sammaak bin Kharshah.
104 Muslim.

92. Ya Sita: Imepokewa kutoka kwa
Az-Zubayr bin ‘Adiy
kwamba: “Tulikuja kwa Anas bin
Maalik kumshitakia yale tunayopata
kutoka kwa Al-Hajjaaj bin Yusuf”.
Akasema: “Subirini kwani kila
wakati hufuatiwa na mwingine
mbaya zaidi mpaka mtakapokutana
na Mola wenu. Nimesikia hayo
kutoka kwa Mtume wenu  ”105.

93. Ya Saba: Imepokewa kutoka
kwa Abu Hurayrah kwamba
Mtume amesema: “Shindaneni
katika amali njema kabla ya
maangamivu saba: Mnangoja
ufukara unaosahaulisha?  au utajiri
unaopoteza?, au maradhi yenye
kuharibu?, au uzee unaoharibu
akili?, au mauti ya haraka?, au kuja
Dajjaal ambaye ni shari iliyojificha
inayongojewa, au Kiyama, bila
shaka Kiyama ni tukio gumu na
chungu linalongojewa”106.

105 Al-Bukhari.
106 At-Tirmidhy, ambaye alisema ni Hadith Hasan. Hii ni Hadith Dhaif kwani katika
Isnadi yake yupo Muharrar bin Haaruun, ambaye al-Haafidh katika At-Taqriib:  amesema
“Anakataliwa”.

94. Ya Nane: Abu Hurayrah
amesema kwamba Mtume
amesema Siku ya Khaybar: “Nitampa
bendera hii mtu anampenda Allah na
Mtume Wake na Atampa ushindi
mikononi mwake”. Akasema ‘Umar:
“Sikutamani Uongozi isipokuwa siku
hiyo, nikathubutu kuitumainia”.
Mtume akamuita ‘Ali bin Abi Taalib
 akampa bendera akamwambia:
“Nenda wala usigeuke hadi Allah
Akupe ushindi”. ‘Ali alitembea kidogo,
kisha akasimama na kunyanyua sauti
yake bila kutazama nyuma: “Ewe
Mjumbe wa Allah! Je, nipigane na watu
juu ya nini?” Akasema : “Pigana nao
mpaka washuhudie kwamba hapana
Mola isipokuwa Allah na kwamba
Muhammad ni Mtume Wake.
Wakifanya hivyo basi tayari
wamekataza kwako damu zao na mali
zao isipokuwa kwa haki yake107 na
hesabu yao iko kwa Allah”108.

107 “Isipokuwa kwa haki yake” yaani baada ya kupiga shahada hawatakuwa ni wenye
kuuliwa wala mali yao kuchukuliwa isipokuwa wanapofanya kitendo ambacho kitahitaji
hukmu ya kutolewa nafsi. Mfano ni mwenye kuua naye huuliwa katika kisasi, au mwenye
kukataa kutoa Zakah, au mzinifu ambaye ameoa au ameolewa, au mwenye kuritadi. Na
“Hesabu yao iko kwa Allah” yaani ikiwa watakuwa wakweli katika Imani katika nyoyo
zao basi hilo litawafaidi wao Siku ya Kiyama na ikiwa watakwenda kinyume basi
watakuwa ni wenye kuhasirika. Hii ni juu ya batini yao na mambo yaliyofichika. Kwani
Allah ndiye ajuaye siri ya mambo; binadamu wahukumu kwa yaliyo dhahiri tu.
108 Muslim.

11 - Mlango wa Kufanya Juhudi

Amesema Allah Aliyetukuka: “Na
wanao fanya juhudi kwa ajili yetu,
Sisi tutawaongoa kwenye njia zetu.
Na hakika Mwenyezi Mungu yu
pamoja na watu wema” .(29:69).
Amesema Allah Aliyetukuka: “Na
muabudu Mola wako Mlezi mpaka
ikufikie Yakini”.109 (15:99).
Amesema Allah Aliyetukuka: “Na
lidhukuru jina la Mola wako Mlezi,
na ujitolee kwake kwa ukamilifu”.
(73:8).Yani; Jisogeze Kwake Yeye
tu. “Basi anaye tenda chembe ya
wema, atauona!”. (99:7). Amesema
Allah Aliyetukuka:  “Na kheri
yoyote mnayo itanguliza kwa ajili
ya nafsi zenu mtaikuta kwa
Mwenyezi Mungu, imekuwa bora
zaidi, na ina thawabu kubwa sana”
.(73:20)Amesema Aliyetukuka: ”Na
kheri yoyote mnayotoa kwa
hakika Allah anaijua”, “Na kheri
yoyote mnayo toa, basi kwa yakini
Mwenyezi Mungu anaijua.” (2:273).

109 Yakini maana yake ni umauti.

95. Ya Kwanza: Imepokewa kutoka
kwa Abu Hurayrah kwamba Mtume

amesema: “Hakika Mwenyezi
Mungu  Aliyetukuka Amesema: ‘
Mwenye kumfanyia uadui walii110

Wangu Nimemtangazia vita. Na
Hajikurubishi Kwangu mja wangu
kwa kitu Ninachokipenda zaidi ya
Nilichomfaradhishia, Hajikurubishi
kwangu kwa Swalah za Sunnah
mpaka Nimpende. Ninapompenda
Ninakuwa masikio yake anayosikia
nayo, na macho yake anayoonea, na
mikono anayoshikia na miguu
anayotembelea. Na akiniomba
Nitampa, na akinitaka ulinzi basi
Nitamlinda”111.

96. Ya Pili: Imepokewa kutoka kwa
Anas kutokana na Mtume
katika anayoyapokea toka kwa
Mola wake Aliyetukuka amesema:
“Na anapojikurubisha Kwangu
shubiri, Najikurubisha kwake
pima, na anaponikurubia pima ,
Humkuribia dhiraa. Anaponijia
anatembea Nitamjia nakimbia112”
113.

110 Mwenye kusimama juu ya twaa na uchaji Mungu, Allah humsimamia kwa kumhifadhi
na kumnusuru.
111 Al-Bukhari.
112 Huu ni mfano wa mtu anayemtii Allah japokuwa kwa kitu kidogo, Allah humkirimu
kwa kumpatia thawabu nyingi mara dufu. Na kila anapozidhisha utiifu huwa mja
akizidishiwa thawabu kwa wingi.
113 Al-Bukhari.

97. Ya Tatu: Imepokewa kutoka
kwa Ibn ‘Abbaas kwamba
Mtume amesema: “Neema mbili
zinapunjwa114 kwa watu wengi
nazo ni siha na faragha”115

98. Ya Nne: Imepokewa kutoka kwa
‘Aishah kwamba Mtume
alikuwa anasimama usiku mpaka
miguu yake ikivimba , nikasema:
“Kwa nini unafanya hivi ewe Mjumbe
wa Allah hali Allah amekusamehe
madhambi yako yaliyopita na ya
baadaye?” Akasema: “Je, basi nisiwe
mja mwenye kushukuru?116” Hii ni
lafdhi ya Bukhari, na mfano wake
katika Sahihi mbili katika riwaya ya
Mughiirah bin Shu‘bah.

114 Neno lililotumika ni “Maghbuun Fiihima” nalo limetokana na neno Ghaban ambayo
ina maana ya kununua kitu kwa thamani kubwa zaidi (kuliko bei yenyewe) au kuuza
kwa duni ya thamani yake. Mtume amefananisha aliyekalifishwa kuwa kama tajiri,
na siha na faragha ni katika shughuli za kutii katika rasilmali kwani ndizo sababu za
mtu kupata faida na utangulizi wa kufaulu. Hivyo, yeyote atakayefuata maagizo ya
Allah Aliyetukuka kwa kutumia siha na faragha yake vizuri atapata faida na
atakayeipoteza raslimali yake atakuwa ni mwenye kujuta na majuto hayatamfalia
chochote.
115 Al-Bukhari.
116 Al-Bukhari na Muslim

99. Ya Tano: Imepokewa kutoka kwa
‘Aishah kwamba: “Alikuwa
Mtume linapoingia kumi (la
mwisho Ramadhani) akiuhuisha
usiku wake, na kuamsha watu wake,
na anafunga kibebwe117”118.

100. Ya Sita: Imepokewa kutoka kwa
Abu Hurayrah kuwa: Mtume

amesema: “Muumini mwenye
nguvu ni bora na anapendwa zaidi
na Allah kuliko Muumini dhaifu, na
haya ni katika kheri zote. Pupia
yenye kukunufaisha na utake
msaada kwa Allah, Wala usifanye
ajizi. Likikupata jambo usiseme:
‘Lau ningefanya kadha wakadha,
Lakini sema: Allah amekadiria, na
Analotaka hufanya. Kwani,  neno lau
linafungua milango ya shetani”119.

117 Hadithi imetumia neno “Mi’zar” yaani Izaar  nayo ni nguo ya chini mfano wa kikoi.
Nayo ni kinaya ya kujiepusha na wakeze. Na pia kusudio ni kujipinda katika kufanya
Ibadah na kuwa na faragha kwa jambo Fulani.
118 Al-Bukhari na Muslim.           119 Muslim.           120 Al-Bukhari na Muslim.

101. Ya Saba: Imepokewa kutoka
kwake (yaani Abu Hurayrah
kwamba Mtume amesema:
“Moto umefunikwa na matamanio
(mabaya) na Pepo imefunikwa na
machukivu”120. Katika riwaya ya
Muslim: “Huffat’, Imefunikwa
‘Hujibat’; Umezuiwa”.

121 Kisomo ambacho alikuwa akibainisha vilivyo kila herufi na kuzipatia haki zake.
122 Ahmad na Muslim.

102. Ya Nane: Imepokewa kutoka
kwa Abu ‘Abdullahi Hudhayfah bin
Al-Yamaan kwamba: “Niliswali
nyuma ya Mtume usiku mmoja,
akaanza Suratul Baqarah. Nikasema
atarukuu aya ya mia, kisha alipita,
Nikasema; ataiswalia katika rakaa
moja, aliendelea. Nikasema
atarukuu  nayo, Akaanza Suratun
Nisaa’ akaisoma, Kisha akaanza
kusoma Aal ‘Imraan akaimaliza,
Akawa anasoma mutarassila121 na
akifika katika aya ya tasbihi
anasabahi, Anapofika katika swali
anaomba, Akifikia Aya ya kujilinda
anajilinda. Kisha akarukuu, akawa
anasema: ‘Subhana Rabbiyal ‘Adhiim.
Rukuu yake ilikuwa mfano wa
kisimamo chake, kisha akasema:
“Sami`a Laahu liman hamidah, rabbaanaa
walakal hamdu”, Kisha akasimama
kisimamo kirefu karibu na alivyo
rukuu, kisha akarukuu akasema:
“Subhaana rabbiyal a`alaa”. Sujudu
yake ikawa karibu na rukuu
yake”122.

123 Ahmad, Al-Bukhari na Muslim.
124 Ahmad, Al-Bukhari na Muslim.
125 Hii ni vitu ambavyo lau vitakosekana basi inakuwa vigumu kwa mtu kuweza kutembea
na viatu. Hii ina maana ya kuwa kuipata Pepo ni jambo sahali sana, nalo ni kusahihisha
nia, kusudio na kufanya mambo mema na ya kutii amri za Allah na Mtume Wake. Na
Moto pia kuuingia ni mfano wa hivyo, nayo ni kufuata Hawaa pamoja na kufanya
maasiya.
126 Al-Bukhari.

103. Ya Tisa: Imepokewa kutoka
kwa Ibn Mas‘uud kuwa: “Niliswali
pamoja na Mtume usiku naye
akarefusha kisimamo mpaka
nikaanza kufikiria jambo baya”.
Akaulizwa: “Hilo jambo baya ni
lipi?” Alisema: “Nilifikiria kukaa na
kuacha kumfuata (katika Swalah)”123.

104. Ya Kumi: Imepokewa kutoka
kwa Anas kuwa Mtume wa
Allah amesema: “Maiti hufuatwa
na mambo matatu: Watu wake,
mali yake na amali yake. Viwili
hurudi na kubakia kimoja: Hurudi
watu wake na mali yake na
kubakia amali yake”124.

105. Ya Kumi na Moja: Kutoka
kwa Ibn Mas‘uud kuwa Mtume
amesema: “Pepo ipo karibu na
mmoja wenu kuliko kamba za
viatu vyake125, na Moto ni mfano wa
hivyo”126

127 Masikini waliokuwa wakikaa sehemu ya nyuma ya Msikiti wa Mtume iliyotiwa sakafu.
128 Muslim.
129 Muslim.

106. Ya Kumi na Mbili: Imepokewa
kutoka kwa Abu Firaas Rabii‘ah bin
Ka‘b Al-Aslamiy mtumishi
wa Mtume na miongoni mwa
watu wa Suffah127 amesema:
“Nilikuwa nikilala pamoja na
Mtume  , namletea udhu wake na
haja zake. Akasema: ‘Niombe”.
Nikasema: ‘Nakuomba urafiki
wako Peponi’. Akauliza: “Hakuna
kingine?” Nikasema: ‘Bali ni hicho
tu’. Akasema: ‘Nisaidie nafsini
mwako kwa kusujudu sana”128”.

107. Ya Kumi na Tatu: Imepokewa
kutoka kwa Abu ‘Abdullah
Inasemwa -Abu ‘Abdur-Rahmaan
Thawbaan  mtwana wa Mtume
amesema: “Nimemsikia Mtume
akisema: ‘Ongeza kusujudu, kwani
hutasujudu kwa sababu ya Allah
isipokuwa Allah atanyanyua daraja
lako, na kukufutia dhambi yako”129.

130 Ahmad, At-Tirmidhy na Ad-Daarimi, na akasema at-tirmidhy kuwa hii ni Hadith
Hasan. Lakini hii ni Hadith Dha‘iif isipokuwa imetiliwa nguvu na Hadith ya Ahmad na
At-Tirmidhy kutoka kwa Abu Bakrah , hivyo kuifanya iw e Sahih.

108. Ya Kumi na Nne: Imepokewa
kutoka kwa Abu Swafwaan
‘Abdullahi bin Busr Al-Aslamiy

kwamba Mtume amesema:
“Watu walio bora ni wale wenye
kuwa na umri mrefu na amali zao
zikawa mzuri”130.

109. Ya Kumi na Tano:
Imepokewakwa kutoka kwa Anas

kwamba: “Ami yangu, Anas
bin an-Nadhr   hakupigana Vita vya
Badr. Akasema: ‘Ewe Mjumbe wa
Allah! Sikuhudhuria vita vya
kwanza dhidi ya washirikina. Allah
akinisaidia kupigana na wapagani,
nitakuonyesha nitakayofanya’.
Ilipofika Siku ya Uhud, ilionekana
kuwa Waislamu wamelemewa.
Akasema Anas : ‘Ewe Mola
wangu! Ninakuomba udhuru kwa
waliyofanya hawa sahibu zake na
ninajitenga Kwako waliyofanya
hawa (yaani wapagani)’. Kisha
akasongea mbele na hapo
akakutana na Sa‘d bin Mu‘adh   na
kumwambia: ‘Ewe Sa‘d bin
Mu‘adh! Naapa kwa mola wa
Kaabah, na Pepo, Nasikia harufu ya
Pepo kutoka Uhud’.


